
Taqcict-nni ... 
Sur Farida Lǧamaɛ 

 
Walaɣ qeggleɣ! Ffɣeɣ-d ad ṭṭfeɣ abrid s axxam. Akken 
i d-ufiɣ iman-iw deg ufrag n uɣerbaz, sliɣ i yisem-iw! 
Dduqseɣ! Ɣilleɣ aɣerbaz akk d ilem imar! Muqleɣ 
mbaɛid, metwal tawwurt issufuɣen ɣer beṛṛa, walaɣ-
tt! 
Taqcict-nni tasusamt, tella tettṛaǧu-yi. Asmi i yi-d-
twala, tuzzel-d. Qrib yeḥbes wul-iw! Walaɣ-tt 
tesḥurjdul ciṭuḥ, dɣa uẓẓafeɣ s taɛṛabt, nniɣ-as ad d-
tṛuḥ s leɛqel, amar ad teɣli… 
 

Ula d kečč 
tneqqeḍ 

tutlayt-ik! 
Sur Mhenni Xalifi 

 
Amek ɛni ur tneqqeḍ 
tutlayt-ik kečč aql-ik d 
amaru ala s tutlayin-
nniḍen. Tessidireḍ deg-
sent teǧǧiḍ tayla-k 
tettmettat. Werǧin 
tekkreḍ ulama ad d-
teslaleḍ adlis s tutlayt-ik 
ad tɛerḍeḍ lbenna 
tayiwent. Ula d kečč, i 
yellan zun d imeɣri, amek 
ur tneqqeḍ tutlayt-ik skud 
teɣriḍ ar tura acḥal n 
yidlisen s tutlayin tiyaḍ, 
ma s tutlayt-ik ur tegreḍ 
ad d-temlilem?... 

Iguza n wurfan - Aḥric 1ru 
Sur Arezki Boudif 

Tasuqilt ɣer teqbaylit n Grapes of Wrath «Les raisins 
de la colère» n John Steinbeck. 

 
Yuli wass, ma d tafat uzal ulac. Deg yigenni amiɣdan 
iban-d yiṭij d azeggaɣ, akken kan d ameqyas ufsix, 
tafat-is acemma kan, am mara yekker ad yeɣli, dɣa 
semmal ileḥḥu wass semmal tameddit-nni tettuɣal d 
iḍ, ma d aḍu ikemmel la yettiɣwis nnig wekbal-nni 
yeɣlin…   
 

 

Ugadeɣ fell- 
akent! 

 Sur Kaysa Xalifi d Lilya 
Saɛdi 

 
Tiṭ tettwali deg wayen 
yellan, ul yejreḥ ur 
yuksan! 
Ul-nni tecɛel deg-s tmes, 
ilel ur yezmir ad tt-
yessens! 
Tiṭ tettwali deg wayen 
iḍerrun, ul yeggra-d d 
ameḥzun! 
Ul-nni yenɛer yezɛef, d 
awezɣi taluft ad as-yunef! 

TAGRAWT N WAMIS 

    Yani Aoulmi     

2 INAS TTARUN-TT DI MONTRÉAL 
 Tanayt 

Ula d kečč tneqqeḍ tutlayt-ik! 

  
  

 
  

 
    

Ur ttwali ara kan ayen ixeddem 
winna, tettuḍ ayen txeddmeḍ 
kečč. Ur d-seɣlay igenni ɣef 
yiwen ma yezgel taɣawsa, kečč 
acemma ur tebɣiḍ ad d-yeɣli 
fell-ak mara tt-tzegleḍ. 
 
Ẓriɣ tesḥassfeḍ ayendin mi 
tettwaliḍ tutlayt-ik ur tesɛi 
amḍiq deg umaḍal, tesɛa-t kan 
deg yilsawen n wid-ik. Iban 
amḍiq-a d tasertit i as-tt-
yekksen. 
 
Ḥsiɣ daɣen aṭas i k-yettwalin d 
ameɣnas, imi tekkateḍ ala ɣef 
yidles-ik, tqeddceḍ i usnerni n 
tutlayt-ik. Ẓriɣ ɣas mačči d 
ameɣnas i telliḍ, tẓerreḍ iman-
ik xersum tukiḍ gar kra n 
wayetma-k i tettwaliḍ ṭṭsen, 
txeddmeḍ ayen yellan fell-ak i 
uḥraz n yidles-ik.  
 
Maca, ulama banent tamiwin i 
yekkaten deg tutlayt-ik akken 
ad tt-nɣen, wiss ma teẓriḍ ula d 
kečč, ɣas akken-nniḍen, 
tneqqeḍ tutlayt-ik? 
 
Ih, s unamek-is ma nniɣ-ak-d 
tneqqeḍ tutlayt-ik. Amek uhu 
netta aql-ik d aselway n 
tɣiwant, kečč ur d-tessufuɣeḍ 
ikwaɣḍen n tedbelt s tutlayt-ik, 
ur turiḍ tiplakin n yiberdan d 
yisɣuren s tutlayt-ik, ur d-

tettaruḍ ilɣuyen s tutlayt-ik. 
Amek uhu netta tezgiḍ deg 
yiẓeḍwan inmettiyen, maca ur 
tettaruḍ s tutlayt-ik, ur tɛerḍeḍ 
ad tkecmeḍ deg usenfar n 
usideg s tutlayt-ik. Tesnulfayeḍ-
d din isebtar tettaruḍ s tutlayt i 
ur nelli d tutlayt-ik. Amek ur 
tneqqeḍ tutlayt-ik kečč tettuḍ-
tt segmi tkecmeḍ timura n 
medden. Tesselmadeḍ i tarwa-k 
tutlayin tiwerdanin ur asen-
teslemdeḍ tazwara tutlayt-ik. 
Yelha ma ssnen tutlayin, maca 
anda i k-yettuɣ ad tezwireḍ deg 
uselmed n tutlayt-ik seg wass 
amenzu mi d-lulen? Nniɣ-ak-d 
ula d kečč tneqqeḍ iles-ik! 
 
Amek ɛni ur tneqqeḍ tutlayt-ik 
kečč aql-ik d amaru ala s 
tutlayin-nniḍen. Tessidireḍ deg-
sent teǧǧiḍ tayla-k tettmettat. 
Werǧin tekkreḍ ulama ad d-
teslaleḍ adlis s tutlayt-ik ad 
tɛerḍeḍ lbenna tayiwent. Ula d 
kečč, i yellan zun d imeɣri, 
amek ur tneqqeḍ tutlayt-ik 
skud teɣriḍ ar tura acḥal n 
yidlisen s tutlayin tiyaḍ, ma s 
tutlayt-ik ur tegreḍ ad d-
temlilem? 
 
Nniɣ-ak-d aṭas i yellan yettban-
d, maca yewɛer akken ad t-iwali 
yiwen. Tikwal s tɣawsa 
tamecṭuḥt, ma tebɣiḍ ad 

tebnuḍ abaẓar, ma tebɣiḍ ad t-
thuddeḍ. 
 
Ɣef waya, ɣas ẓerreɣ deg wayen 
yelhan i txeddmeḍ, eǧǧ-iyi ad 
ak-d-mleɣ kra i remqeɣ deg-k ur 
yelhi. 
 
Nniɣ-ak-d ula d kečč s yisem-ik 
d aɣerman, aql-ik tneqqeḍ 
tutlayt-ik. Tneqqeḍ-tt acku 
tettleqqimeḍ deg yiberdan yal 
awal i yessengaren kra kra iles-
ik, itekkes-as amḍiq. Werɛad 
tfaqeḍ ad tettmeslayeḍ kan 
tutlayt-ik akken ad tiliḍ d kečč. 
Ad tettmeslayeḍ taqburt d 
tmaynut. Taqburt iwakken ad 
yettwaḥrez wayen yellan, 
tamaynut akken ad tesnerniḍ 
tutlayt ad yuɣal umeslay-is d 
tannumi. "Tanemmirt" yella d 
aqbur kan ɣur Yimuhaɣ, ma ɣur-

neɣ d amaynut yiwet n tallit 
akken. Maca tura, ula ɣur-neɣ 
yuzzel, yuɣal d aqbur. S wacu? S 
useqdec. 
 
Aredmani, ad ak-d-iniɣ ay 
aserti, d kečč i d amezwaru i 
ineqqen tutlayt-ik ugar n wiyaḍ. 
Imi lemmer mačči akken, tili s 
tezmert i tesɛiḍ ad tefkeḍ seg 
waṭas-aya iẓiɣer idumen i 
tutlayt-ik, deg yal taɣult, deg yal 
aḥric. Lemmer mačči akken, tili 
wid ineqqen tura tutlayt-nsen, 
ad ilin sidiren-tt. Ma ur tt-ɣrin 
deg uɣerbaz d kečč i iḍelmen, 
mačči d nutni. Maca wissen ḥqa 
amek ɣef ugdud i k-iqilen, netta 
yettwali-k tneqqeḍ tutlayt-is? 
Ihi ula d netta yefka afus? Ay 
agdud, uggaɣ ula d kečč 
tneqqeḍ tutlayt-ik! 
 

Mhenni Xalifi 
 

 
 

Ugadeɣ fell-akent! 
Tiṭ tettwali deg wayen yellan, 
ul yejreḥ ur yuksan! 
Mi akken i yi-yewwi uqerru ɣer 
deffir, yerra-yi-d kan ussan n 
sendiḍelli d yiḍelli, asmi d-
yettwanjer ubrid sɣur 
yimezwura, kemmlen-as-d 
wiyeḍ-nni. D ismektiyen i yi-d-
yesnulfan asḥissef ɣef wid 
iruḥen tteklen. Ɣaḍen-iyi nutni, 
ɣaḍen-iyi widak i d-yennan: « 
nekk ur iyi-ɣaḍen », akked wid i 
yezdin yid-i ixemmimen. 
 
Ul-nni tecɛel deg-s tmes, ilel ur 
yezmir ad tt-yessens! 
Mačči d tikkelt neɣ d snat i d-
yeḍra wayen i ur nelhi deg 

wannar-nkent. Ladɣa deg 
uzegzaw-nni awesɛan anda i d-
nekker s wurar d ucmummeḥ. 
Ass-a mi yettɣara leḥcic-is, 
yeggugem yid-s yiles armi qrib 
yebdel tama. Yal ass s yir 
amaynut, yal ass nettwali ayen 
yesderɣilen allen. Ayen i aɣ-
yessekrahen tudert, ijebbed-aɣ 
ɣer wadeg anda ara d-nawi 
iswan mgal ayla-nneɣ. 
 
Ugadeɣ fell-akent! 
 
Tiṭ tettwali deg wayen iḍerrun, 
ul yeggra-d d ameḥzun! 
Tidet i ɣilen kra n medden 
tekkat-iyi mara yi-d-tettini ur 

snuzgum ɣef wulac, amzun ur 
d-yeqqim ttawil. Nekk ttarraɣ-
tt-id d tikerkest, s yisem-is i as-
yettwabedlen. Ugiɣ ad qebleɣ 
ayen i ur nlaq ɣas ma ẓriɣ 
tenṭerremt, nṭerreɣ yid-kent. 
Ɛni fukken yirgazen ara d-
yesduqqsen irgazen-nniḍen? 
Werεad teḥli tiyita n lejdud-
nneɣ, mazal nettqabal tiyitiwin. 
Akken qqaren: tiyita teqsed 
bab-is. 
 
Ul-nni yenɛer yezɛef, d awezɣi 
taluft ad as-yunef! 
Tettbinemt-d d tugna i d-
ssunɣen sin n yifassen, neɣ 
mraw n yiḍudan. Yal afus 

isebbeɣ s yini yemgaraden ɣef 
gma-s, ur mtawan ɣef ccbaḥa i 
tuklalemt. Tebrek d temlel 
mara xelḍent tteqqalent-d d ini 
icemten. Amek ara tḥemmel 
tafat win i tt-ikerhen? Amek ara 
brunt lmeḥnat i win i tent-id-
yesnernayen? Amek ara ilint 
tifrat ma ulac ayen i tent-id-
yettafen?  
 
Imi kent-sɛiɣ ḥemmleɣ-kent s 
tayri i ur nkeffu. Ulama ḥerrzeɣ 
asirem, maca ugadeɣ fell-akent 
a tamurt-iw d tutlayt-iw. 
 

Sɣur Kaysa Xalifi d Lilya Saɛdi 



 

3 
Di Tudert n Yiqbayliyen 

Nnif ur nesɛi nnif ! 

  
  

 
  

 
    

Meẓyan d ilemẓi n kraḍ n 
tmerwin n yiseggasen, ɣur-s 
kraḍ n wussan akken yekcem 
tamurt n Kanada. Segmi yers 
deg unafag n Munriyal, amzun 
yekcem di targit, netta d-
irewlen seg tmurt yexla uziḍuḍ, 
tamurt i irekḍen izerfan n 
umdan, tamurt i wumi beddlen 
imawlan, tamurt i zedɣen 
yiḍumman…Yeǧǧa imawlan, 
yeǧǧa imdukkal, yeǧǧa adrar-
nni i as-d-yettarran tarwiḥt, 
adrar-nni uɣur irewwel akken 
ad yettu yir tudert i yedder imi 
ala din i yettaf iman-is. 
 
Limmer mačči d adrar i uɣur 
irewwel tili aṭas-aya mi yerra 
talast i tudert-is! Acḥal  
iḥemmel mi ara as-yini 
umdakkel-is Yuba: “Azekka ur 
xeddmeɣ ara, ma tebɣiḍ ad nali 
s adrar.”! Am win ara as-d-
yerren tarwiḥt ! Dindin, ad 
yettu akk uguren-is, ad iruḥ ad 
iheyyi aɛwin -acu n uɛwin acu 
n lḥala- ad iruḥ ɣer tebḥirt, ad 
d-yekkes tibṣelt d tṭumaṭict, ad 
d-yernu aḥbul neɣ awackal n 
uɣrum, taluft tefra. Awi-d kan 
ad yeffeɣ si taddart. 
 
Acḥal n tikkelt i ixemmem ad 
tt-yefru d tudert-is, ad as-yerr 
talast imi ur yeḥsib ara iman-is 
yedder, yaqqar-as kan : 
“Aawah! Ur ẓriɣ d acu lliɣ, ma 

seg wid yeddren di laxert neɣ 
seg wid yemmuten di tudert!” 
Lxiq i t-izedɣen yekcem-it 
segmi d-yeffeɣ si tesdawit. 
Uqbel ad yekfu almud, yeqqar-
as kan: “Mi kfiɣ leqraya, ad 
xedmex, ad rreɣ lxir i 
yimawlan-iw”, maca tirga 
ffɣent mxalfa akken qqaren. 
Xas akken yekfa almud, yewwi-
d agerdas yerna ur yelli d 
afenyan maca axeddim ɣef 
Ṛebbi, ulac! Ugur d akken ur 
yufi ara axeddim la s ugerdas 
wala s yiɣallen-is. 
 
Ddurt kan akken ifukk almud, 
yeffeɣ netta d Yidir akken ad 
nadin axeddim. Xas d axeddim 
n menwala, awi-d kan ad 
xedmen, ad d-awin ciṭ n 
umesṛuf ar asmi ara afen 
axeddim s yigerdasen-nsen. Ur 
llin ara d arraw n yimɛellmen 
akken ad tetten seg yizugar n 
yimawlan-nsen  alamma ufan 
axeddim s ugerdas. Wwḍen ɣer 
yiwen n ucanṭi, ufan kraḍ n 
yiqeddacen la xellḍen abeɣli, 
yenṭeq Meẓyan : Azul fell-
awen! Yerra-as-d umeqqran 
deg-sen, ḥuq d winna i d 
amaṣut, la ten-yettɛawan acku 
meqqret lxelṭa-nni, yenna-yas: 
Azul! Yella umɛellem?     
 
Yella, tebɣam ad t-teẓrem? 
 

D annect-nni  i nettnadi ma 
yella wamek .  
 
A dda Ɛli !... -Din kan, yeffeɣ-d 
seg yiwet n tezniqt, ad tɣileḍ 
yella yettraǧu-ten! - Bɣan 
warrac-a ad k-ẓren. 
Yezzi ɣur-sen, yenna-yasen : 
Acu ken-id-yecqan akka? 
 
Aql-aɣ nettnadi axeddim ma 
yella kra yellan, nebɣa ad 
nexdem. 
 
Anwa i ken-id-yuznen ? 
 
Yidir d Meẓyan wehmen, 
amek? Ilaq ad yili win ara aɣ-d-
yaznen akken ad neqdec deg 
ucanṭi ?! Xas akka s 
yigerdasen-nneɣ?!! 
Mesmuqalen tallit, dɣa yenṭeq 
Yidir yenna-yas: D sin 
watmaten, maca ur walaɣ ara 
tessneḍ-ten. 
 
Anwa wigi? 
 
D zzelṭ d tcumerct. 
 
Waqila testufam, wigi urǧin 
ten-ssineɣ. Nekk segmi d-kkreɣ 
d amɛellem, xas ruḥet ad 
tnadim anda-nniḍen. 
 
Meẓyan itetti deg yiceṭṭiḍen, 
teccef-it-id tidi, yeshetrif kan 
weḥd-s: “Amek? Ziɣ ula di 

Kanada akka?! Kullec d 
tamussni! Mačči akka i yi-d-
nnan uqbel ad d-aseɣ! Ziɣ d 
tawaɣit ula dagi!”  Din kan, 
yedduqes-d, yesla i mmi-s n 
Meqran la s-d-yessawal: “A 
Meẓyan! Kker! Kker ad tedduḍ 
d baba ad ak-d-yessken 
tamdint n Munriyal! Yak teẓriḍ 
ass-a ur ixeddem ara.” Meẓyan 
yerra-d nnehta : “ Ccwi kan! ziɣ 
d targit!”  
 
Igenni yeṭṭenṭen, yeṣfa, ulac 
rriḥa n tagut. Ad ilint snat n 
tmerwin d tẓa(29°) neɣ kraḍ n 
tmerwin (30°) n tfesniwin. S ṣa 
n tmerwin si twines (70%) n 
yiwiri, yeḥma lḥal dayen kan. 
Deg temdint taqburt n 
Munriyal, lɣaci d ẓẓerẓur, neɣ 
xas ini-d d aweṭṭuf : deg 
waggur n yulyu, tuget n 
yimdanen llan deg yimuras, 
ama d ixeddamen ama d 
inelmaden. Rnu ɣur-sen igiman 
i d-yettasen d imerrayen yal 
anebdu. 
 
Meẓyan yettwali kan, awal ur t-
id-yuli. Yettxemmim kan weḥd-
s. S ya ɣer da, ad as-d-iḍegger 
Meqran awal: “ Wagi qqaren-
as akka, wihin xeddmen deg-s 
aya…” Netta yeqqar-as kan: 
“Yelha”. Yuɣ lḥal , deg wallaɣ-
is, aṭas n tikta i yettezzin, maca 
yerra kullec ɣer daxel.  
 



 

4 INAS TTARUN-TT DI MONTRÉAL 
 Di Tudert n Yiqbayliyen 

Nnif ur nesɛi nnif ! - taḑfert 

  
  

 
  

 
    

 

Ayen i t-yerḥan aṭas d snat n 
tɣawsiwin: Tezdeg n twennaḍt 
d yiselsa n teḥdayin. “Annect-a 
n lɣaci dɣa ulac win izemren ad 
iḍgger xerttum d axuč ɣer 
lqaɛa? Limmer dinna ɣur-neɣ, 
deg yiwen wass ad tuɣal d 
agudu s wannect-a n yimdanen! 
Amek akka tura? Deg wacu i 
nemgarad? Yak d arraw n tẓa n 
wagguren akk! Ayɣer nekkni ur 
nezmir ara ad nessizdeg 
tawennaḍt-nneɣ akka? I 
qessam n teḥdayin-a, ur 
zmirent ara dɣa ad ṣṣrent ciṭ 
iman-nsent ? Yeḥma lḥal d 
tidet, maca akka ad d-rennunt 
lḥamu-nniḍen . Tahuski am ta : 
Tiṭṭucin d tizermaqin am 
yigenni-ya yeṭṭneṭnen. Amzur d 
awraɣ neɣ xas ini-d d ureɣ. Aḍar 
yegrurez, yewzen d ayen kan. 
Timeccacin cubant ddabex, ad 
tɣileḍ d Tibriziliyin. Ad rnunt ad 
lḥun ɛeryan. Awah ! Waqila 
ulac nnif deg tmurt-a.” 
 
Lḥan acu lḥan, dewwren acu 
dewwren, almi ḥulfan ɛyan, 
yerna yebda laẓ ad ten-id-
yettsawam, kecmen ɣer yiwen 
n usečču, deg-s ad sgunfun, 
deg-s ad d-ččen “ la poutine”, 
acku tanezzayt mi ffɣen seg 
uxxam i as-yenna Meqran “Ass-
a ad tɛerḍeḍ tagella n Kanada”. 
Meẓyan urǧin yeẓri acu n 
umḍay i tesɛa. Tusa-d tin ara 
sen-d-iqedcen, d tamesrart, 
tuwi-d timesruqin-is d 
tiɛeryanin am nettat am tidak 
ttwalin deg berra segmi bdan 
tikli. Yessuter Meqran sin n 
yiḍebsiyen n “la poutine”. 
Meẓyan ur yeẓri ara ma ad as-
teɛǧeb neɣ ala, maca seg leḥya 
d lemqadra i yettqadar dadda-s 
Meqran, ur yezmir ara ad as-
yini ala. Yeẓra kan belli 
taqeddact-nni teɛǧeb-as yerna 
mliḥ. 
 
Bdan la tetten, Meqran ur d-
yerfid ara akk aqerru-s, taferciṭ 
deffir tayeḍ, ma d Meẓyan ur 
as-teɛgib ara, maca si leḥya n 

dadda-s Meqran, itett am 
wakken kra ur yelli: mi d-yeččur 
taferciṭ ad yemmuqel 
taqeddact-nni, d nettat i as-d-
yefkan nnjada swayes yekfa 
aḍebsi, xas akken amḍay n 
tgella ur as-yeɛǧib ara maḍi. 
 
Ixelleṣ Meqran ayen ččan, 
yenna-yas i Meẓyan : yya-n tura 
ad nkemmel aḥric wis sin, 
mazal lḥal i tuɣalin ɣer uxxam. 
Ṭṭfen abrid ɣef uḍar, teddun ɣer 
tlemmast n temdint. Tazniqt 
tettak-iten i tayeḍ maca wa ur 
yettmeslay d wayeḍ. Ad tɣileḍ 
mačči akken i d-ddukklen. 
Meẓyan ciṭ d tanbutla, ciṭ yebɣa 
ad yegzu kra ɣef tudert n 
yimdanen iɛeryanen i yettwali 
seg tnezzayt, yenna-yas i 
Meqran: A dda Meqran, nniɣ-ak 
waqila ulac nnif deg tmurt-a ! 
                                                                 
Ayɣer ? amek akka d-tufiḍ belli 
ulac nnif deg tmurt-a ? 
 
Dɣa d wigi i d iselsa ? Muqel ɣer 
teḥdayin-a ! Mazal kan ad lḥunt 
ɛeryan . 
 
Ihi ɣur-k nnif d iselsa?! 
 
Ur d-nniɣ ara aka, maca yelha 
ad ṣṣrent ciṭ iman-nsent, neɣ 
ala? 
 
Ayen akken i ilaqen ad t-ṣṣrent 
ṣṣrent-t. Maca gziɣ acu yellan 
deg-k. Akken i lliɣ ula d nekk 
neɣ ahat ugar. Ger kan tamawt 
ma yella win i la tent-
yettmuqulen! Ulac! Ala kečč d 
win k-icuban, win d-yusan iḍelli. 
D tidet nekker-d deg tmetti 
yemgaraden ɣef ta, maca nnif d 
nnif kan, ur yelli ara d iselsa, ur 
yeqqin ara kan ɣer tuzuft, ɣer 
tmeṭṭut ma tedda ɛeryan neɣ 
telsa “nniqab”. Acḥal n tin 
yeddan ɛeryan, ur yezmir ḥedd 
ad tt-yennal; lḥiǧab acḥal i t-
yelsan, yir lexdayem ula deg 
uzal. Nnif d ayen yugaren aya. 
Nnif d ayen d-yekkan nnig 
uyaki. Nnif d asedwel, d tikli, d 

azrekki neɣ d leqder akken 
qqaren tura, d takdit, d tutlayt, 
d… urɛad d-yekfi awal, yeḥbes-
it Meẓyan: Rǧu s ttawil kan, ur 
gziɣ tren!   
 
Ad ak-d-segziɣ, mačči d ugur. 
Nnif d asedwel neɣ d ttrebga, d 
tikli, d azrekki. Wigi akk qqnen 
ɣer umezwaru: asedwel. Ma 
yella amdan yetturebba akken 
ilaq, tikli-is d yimdanen, d 
yiɣersiwen, d twennaṭ ad tili 
telha, ad ten-iqader. Ayɣer, di 
tmetti -nneɣ, tameṭṭut ur ilaq 
ara ad teffeɣ weḥd-s, ladɣa deg 
yiḍ? Acku nuggad fell-as. 
Nuggad fell-as seg yirgazen 
acku ur tt-ttaǧǧan ara di talwit. 
Limmer irgazen akk ttrubban 
akken ilaq, tili ulac win ara tt-
yawḍen ama deg yiḍ ama deg 
wass. Ɣur-i snat n teḥdayin 
qqaren deg tesdawit. Tikkwal 
sɛant timsirin i keffunt deg yiḍ, 
maca urǧin d-tenni yiwet: 
Yewweḍ-iyi-d flan neɣ flan. Yal 
yiwen deg umkan-is. Wissen 
amek limer di tmurt? Amek ara 
teḍru yid-sent? Acuɣer 
tawennaṭ dagi zeddiget ? 
Acuɣer deg tmurt-nneɣ ala? 
Ẓriɣ tegziḍ tiririt d wayen bɣiɣ 
ad d-iniɣ. Fiḥel ma sɣezfeɣ 
awal. 
 
Aha kan gziɣ, kemmel! Kemmel! 
ɛeǧben-iyi-d yimeslayen-ik. 
 
Nnif d takdit:  Win izewǧen ad 
d-yelhi kan d tmeṭṭut-is, tin 
izewǧen ad d-telhi kan d urgaz-
is, ur ttmuqulent ara wiyaḍ d 
acu lsan neɣ tiyaḍ d acu lsant. 
Ɣer taggara nnif daɣ d tutlayt. 
 
Amek akka daɣen nnif d 
tutlayt? 
 
Acu-t wass-nni, kecmeɣ ɣer 
yiwet n tḥanut, da di Munryal, 
temmuqel-iyi-d tinna 
yessnuzun, tenna-yi-d:“ssalam 
ɛlikum”. Rriɣ-as s tefransist: 
“Ayɣer yura-d deg unyir-iw 
nekk d Aɛrab ?” Tenna-yi-d : 

“Ala, maca tettbaneḍ n tefriqt n 
ugafa”. Nniɣ-as : D tidet, ur 
teskaddbeḍ ara”. Tecmumeḥ, 
terra sin-nni n wanẓaden i d-
yettbanen ɣer daxel n lḥiǧab-
nni tesburr i uqerru-s, Tenna-yi-
d: “Ihi d amaziɣ! Ula d nekk d 
tamaziɣt, d tacawit si tbatent.” 
Nniɣ-as s tcawit: “ Yeḥla, matta 
helliḍ? Mamek tella twacult-
nnem?” Terra-yi-d s tefransist : 
Ur gziɣ acemma, laṣel-iw d 
tacawit maca d tutlayeɣ 
taɛrabt.” Segziɣ-as-d ayen i as-
d-nniɣ s tefransist. Tenna-yi-d: “ 
Ḥemdulleh! Ttidireɣ nekk d 
urgaz-iw Aqbayli, ɣur-neɣ sin n 
warrac d imecṭaḥ.” Nniɣ-as : “ S 
wacu tettmeslayeḍ d urgaz-
im?” Tenna-yi-d: “ S taɛrabt .” 
Nniɣ-as: “ I yimecṭaḥ-nni?” 
Terra-yi-d s ucmumeḥ n 
ubelɛuḍ: “S taɛrabt akked 
tefransist.” Nniɣ-as: “Ruḥ tura 
ah! Mlalen sin n Yimaziɣen : 
Aqbayli akked Tcawit, 
ttmestayen s taɛrabt, rebban-d 
dderya s tefransist! Akka i 
neggrent tutlayin!”  
 
Yezzi ɣer Meẓyan yenna-as: “I 
wigi sɛan nnif?”- Iwala udem-is 
yuɣal d awraɣ.- “Acu-t akka a 
Meẓyan? Yuɣal wudem-ik d 
asellaw!” Yerra-as-d :  «D la 
poutine-nni a Dda Meqran, 
tehlek-iyi lmerqa-nni-ines. …. 
Buɛeqqq ! » yebda la d-
yettarra, yuɣal-d akk ayen 
yečča almi d ayen yenzef, 
yefsex.Yessawel Meqran ɣer 
911, dindin, usan-d, wwin 
Meẓyan ɣer sbiṭar. 
 
Iɛedda wakud, ssaɛa ad tili d 
ssebɛa n tnezzayt, yedduqes-d 
Meẓyan, yesla i yamma-s la s-d-
tessawal : “Kker a mmi ! Ha-t-
an yuweḍ Yuba, inaɣ ass-a ad 
talim s adrar, neɣ tettuḍ?” 
 
 

Ḥemza ḤAǦ ƐLI 
Munryal, yennayer,2968. 

Nella di llissi. Nekk yenɣa-yi 
uḥebbeṛ ɣef "lbak". Inɣa-yi 
uḥebbeṛ ɣef yinig ɣer tmurt 
tamaynut. 
 
Ussan ttɛeddin kifkif-iten. 
Lmed, qdec armi d tasaɛet tis 2 
neɣ tis 3 n ṣṣbeḥ. Sers "Les 
espaces vectoriels", err akkin 
ɣer "Les groupes". 
 
Iḍes ur yi-d-iṣuḥ. Mi yuli wass, 
ṭṭef abrid ɣer llisi. Ḥess-asen i 
yiselmaden, ama ad yili wacu 
ara yi-iṛuḥen. Tasfift-nni n 
yimeslayen n baba, deg wallaɣ-
iw : « Lkas-nni-inem ɣur-m ad t-
id-tawiḍ d ilem. Ččaṛ-it-id! » 
 
Akken nella akk d inelmaden, 
micki ur necɣil d ulmad, 
nettekkes lxiq s yimenɣi! Mačči 
d lewḥuc i nella! Ur d-nekkir ara 
deg ugdud i issnen ameslay 
mebla amseččew! 
 
Ussan-nni, nezga am umcic d 
uɣerda! Am yemdukal, am 
temdukal, wa iɛuss wayeḍ acu 
ara d-yini. Amseččew yezga ɣef 
yedles, ɣef umezruy akked 
sertit-nni uxeṣṣaṛ! 
 
U-Xeldun (Ibn Xeldun), mmer 
yedder, ahat ɣef wacḥal n tikal i 
t-id-nuder, ad yeggal a t-
nettxelliṣ! 
 
Mi ɣ-d-yufa lḥal di beṛṛa, tama 
n uɣerbaz, neɣ mi nella s daxel 
neffeɣ-d ad nmerreḥ, ad d-
inṭeq kan yiwen neɣ yiwet deg-
neɣ, dɣa ad tekker. 
 
Mi nettemyagar akken, tella 
yiwet n teqcict d tizyaw, d 
tasusamt kan. Ula d nekk d 
tasusamt i lliɣ... daymi micki d-
neṭqeɣ sya ɣer da, ttewhimen 
kra d acu-t lxelq-agi! 
 
Lmenṭeq werǧin i s-sliɣ tenṭeq-
d, teqcict-nni. Maca tḥemmel 
ad d-tṛuḥ ɣur-neɣ, ad teḥdeṛ i 
yimenɣi, xas akken d win n yimi 
kan. Werǧin i d-tenni awal neɣ i 
d-tessekcem iman-is. 
Tettmuqul kan, axih! 

Yiwwas, steqsaɣ fell-as, nnan-
iyi-d d taɛṛabt. Ihi ziɣ d taɛṛabt! 
Imi ẓriɣ akken, wehmeɣ amek 
armi ur d-nteṭeq, ur d-teqqar 
nekk hatta tmuɣli-inu akken 
tella. Acku, mi nettmeslay akk 
akken, win i d-yennan awal 
"izelgen ɣur-neɣ" nekni s 
Leqbayel, a s d-nejbed U-
Xeldun neɣ Ṭariq neɣ Massnsen 
neɣ Mufdi Zakariya. Ad d-ddun 
akk akken d asalaq! Ḥaca ma 
nesgugem-iten, i nettsusum!  
 
Wid i yi-d-yemmeslayen ɣef 
teqcict-nni, nnan-d ahat, 
tasusmi-ines tekka-d si leḥya. 
Acku, taqcict, talalit-ines tella 
tewɛeṛ ciṭuḥ ɣef yemma-s. 
Daymi mi d-tlul, tesɛa yiwen n 
uḍar wezzil ciṭuḥ ɣef wayeḍ. 
 
Mazal lexyal-is gar wallen-iw. 
Cfiɣ-as-d tezga tebra i uqerruy-
is ɣer lqaɛa mi tt-ittḥekkir 
wabɛeḍ. Teẓra imken imar, xas  
akken tmeẓẓi, agdud-nneɣ 
iwɛeṛ! Ladɣa ɣef teḥdayin.  
 
D agdud iɛussen kan, ickuntḍen 
deg isennanen i tesɛa tzeǧǧigt, 
armi i yettu tazeǧǧigt! 
 
Ad neǧǧ akkin tamsalt n "d acu i 
d isennanen" i wass nniḍen! 
 
Ihi akken i d-nniɣ. Ussan 
ttɛeddin, ttemcabin. Armi d 
yiwwas akken ... 
 
Yiwwas, griɣ-d deg uɣerbaz d 
taneggarut. Ɛeṭṭleɣ ass-nni. 
Tɛedda d 5 n tmeddit, nekk 
mazal-iyi la ttmeslayeɣ akked d 
tselmadt-inu. Tekkat amek ad 
iyi-d-tesseḍs, amek ad iyi-d-terr 
ɣer leɛqel-iw. Acku, ittaẓ-d 
"lbak"-nni n twaɣit, iṭṭafar-it-id 
yinig-nni. Lliɣ, win i yi-d-ineǧɛen 
ciṭiṭuḥ kan, ad d-ɣlin 
imeṭṭawen. Ɣef ssebba kan i 
lliɣ. 
 
Walaɣ qeggleɣ! Ffɣeɣ-d ad ṭṭfeɣ 
abrid s axxam. Akken i d-ufiɣ 
iman-iw deg ufrag n uɣerbaz, 
sliɣ i yisem-iw! Dduqseɣ! Ɣilleɣ 
aɣerbaz akk d ilem imar! 

Muqleɣ mbaɛid, metwal 
tawwurt issufuɣen ɣer beṛṛa, 
walaɣ-tt! 
Taqcict-nni tasusamt, tella 
tettṛaǧu-yi. Asmi i yi-d-twala, 
tuzzel-d. Qrib yeḥbes wul-iw! 
Walaɣ-tt tesḥurjdul ciṭuḥ, dɣa 
uẓẓafeɣ s taɛṛabt, nniɣ-as ad d-
tṛuḥ s leɛqel, amar ad teɣli. 
 
Uzzleɣ ɣer ɣur-s ahat ad teḥbes. 
Tuqeɛ-itt-id akk lmeɛna! Ur d-
tecliɛ ara akk.Tewweḍ-d ɣer 
wanda akken beddeɣ, ad 
tnehhet. 
 
Nniɣ-as: « D acu i kem-yuɣen!? 
Ayɣer i yi-teṛǧiḍ!? Axxam-nwen 
ad ffɣen di leɛqel-nsen! » 
 
Mi d-terra nnefs, tenna-yi: « 
Tella yiwet n temsalt, ilaq am 
tt-id-iniɣ. » 
 
Wehmeɣ! Ula d yiwwas, ur 
neqqim akka nekk yid-s lwaḥid, 
ad nqesser, ad nemyussan.  
D acu i tesɛa ad iyi-t-id-tini. 
Ayɣer nekk? Ayɣer mačči d 
tayeḍ neɣ d wayeḍ? 
 
Nniɣ-as: « D acu akka yellan, 
ɛni? » 
Tenna-yi: « Imawlan-iw, laṣel 
nsen n Clef. Baba, imeẓẓi asmi i 
iṛuḥ netta d twacult-is, ad 
zedɣen di temdint n Mezɣenna. 
Di temdint-a i luleɣ. » 
Nniɣ-as: « Ur fhimeɣ ara! D acu 
ɛni i tebɣiḍ ad t-id-tiniḍ? ». D 
awezɣi d annect-a kan i fuɣef i 
yi-teṛǧa! 
Tenna-k: « Baba isɛa yiwen n 
umdakel-is, iḥemmel ad inadi, 
ad d-issekfel ansi i d-kkan 
imezwura n wemdan. Amdakel-
agi inna-yas i baba, ad iwwet 
amek ad d-issekfel iẓuran-nneɣ, 
d imezwura-nneɣ, di Clef. » 
 
Nniɣ-as: « Igerrez! D ayen i 
yelhan ». Walaɣ-tt la yi-d-
tettmuqul, am tin akken yeṛǧan 
kra s ɣur-i! 
 
Tessusem niqal, armi i tt-walaɣ 
kan la tettjellib. I tt-issalayen s 
igenni, i tt-id-ittaran ɣer lqaɛa. 

Teqqar: « Yufa-d wi ɣ-ilan! Nekk 
d taqbaylit! Nekk d taqbaylit! » 
Gugmeɣ! ...  
 
Nniɣ-as: « D leqbayel kunwi! 
Amek!? » 
Tenna-k: « Jeddi-s n jeddi, iṛuḥ-d 
si tmurt n Leqbayel ɣer Clef, ad 
ixdem tafellaḥt. S warraw-is. 
Iqim ittneṣṣel din!» 
Nniɣ-as: « Anda yella uẓar-nwen 
ihi? Anta tama? » 
Tenna-k: « N At  Yeɛla. Atan baba 
issawel akk i wayetma-s d 
warraw n leɛmum-is. Atan 
msefhamen ad uɣalen ar tmurt n 
Leqbayel! » 
 
Ttmuquleɣ di teqcict-nni, mi d 
iyi-d-tettmeslay. Aseḍsu 
iggumma ad ikkes ɣef wudem-is. 
Taqcict-nni i ttwaliɣ acḥal aya 
ulac-itt. D tayeḍ i yeṭṭfen amkan-
is! 
 
Amek akk tga imar? amek ḥulfaɣ 
s imeslayen-is?... Iban ulac d acu 
i izemren ad tt-issefṛeḥ, am 
temsalt n iẓuran-is. 
Muqleɣ-tt, nniɣ-as: « Bɣiɣ a kem-
id-steqsiɣ! Ilaq a yi-d-tiniḍ! » 
 
Tenna-k: « D acu? » 
 
Nniɣ-as : « Iḍelli kan i teẓriḍ belli 
iẓuran-im di tmurt n Leqbayel i 
llan. Tbaneḍ temmuteḍ di lfeṛḥ. 
Maca ur fhimeɣ ara! Acḥal-aya, 
tɣilleḍ kemm d taɛṛabt. Mi kem-
ttwaliɣ amek tennecraḥeḍ, ɛni 
acḥal-aya ur tefṛiḥeḍ ara mi 
tɣilleḍ lejdud-im d Aɛṛaben!? » 
 
Ur tebri i wallen-is am zik! 
Tmuqel-iyi-d, terfed aḍar-is 
awezlan, teddez yis lqaɛa! Ɣileɣ 
ad ibḍu, ad irreẓ din! 
 
Tuẓẓaf: « Tura ẓriɣ tagi d 
TAMURT-IW! » 
 
Nelḥa akken ta d tama ta. Nettat 
terra s axxam-nsen, nekk rriɣ s 
axxam-nneɣ. Seg wassen, s kra n 
wass deg ur tt-ẓriɣ, win ukud 
temlal, a s-teḥku. Ama d 
imdukal, ama d wid iqeddcen 
deg uɣerbaz. 
 

 



 

6 INAS TTARUN-TT DI MONTRÉAL 
 Di Tudert n Yiqbayliyen 

Taqcict-nni ... - taḑfert  

  
  

 
  

 
 
 
 
 
 
 
 
 
 
 
 
 
 
 
 
 
 
 
 

 Annar n tsekla  s teqbaylit 
deg Muntṛiyal. 
 
Ilul-d deg waggur n yennayer, 
di Muntṛiyal, yiwen wennar 
aseklan s teqbaylit umi fkan  
iɛeggalen-is isem ISEKKILEN. 
Uṭṭun amezwaru yeḍra-d ass n 
28 yennayer deg usečču Le 
Fournil des Gourmets. 
 
Deg uḥric amenzu, iɛeggalen 
segzin-d ayen ten-iǧǧan ad gen 
annar-a d yeswiyen-is. Syin 
akkin, amedyaz amyaru 
Muḥend Lɛid Deflawi iga-

d yiwen n uqeddem i udlis-ines 
amaynut deg d-iḥawec ammud 
n yisefra i yimeẓyanen.  
 
Isekkilen d annar n temlilit gar 
wid d tid ittarun s teqbaylit  
akked  d wid iḥemmlen ad ɣren 
tasekla yuran s yiles aqbayli. 
Yiwet n tikelt i waggur, ad 
mlilen iɛeggalen-agi d wiyaḍ 
akken ad d-awin awal ɣef 
yiwen usentel yerzan tasekla 
taqbaylit. Yal tikelt ad yili 
inebgi yuran naɣ d-iheggan kra. 
Wid iḥedren, ad sqerdcen, ad 
sneqden innaw naɣ tira-ines 

deg uskasi. 
 
Iswiyen n temlilit-agi d wigi: 
-  Anekcum s telqey deg tsekla 
yuran s teqbaylit  akken ad d-
tban cbaḥa-s d lǧehd-is.  
- Tamussni  n yimyura d tira 
iqbayliyen d wayen uran. 
- Aseqdec n teqbaylit s tidett 
ama di tira naɣ deg umeslay, 
tamudi n temliliyin-a. "S 
teqbaylit ɣef wayen i wen-
ihwan". 
- Asnunet n tdinamikt gar wid 
ittarun d wid iqqaren s 
teqbaylit. 

Tilizri TQ5 akked d usmil 
Taddart-nneɣ n Lmehdi At 
Lmexttaṛ gren-d afus akken ad 
ttilin deg usenfar-a s usekles n 
temliliyin i wid d tid ara t-id-
izren s wantirnat naɣ  deg 
Tilizri taqbaylit tamaynut. Aṭas 
n Yeqbayliyen  i d-isbeggnen 
lfeṛḥ nsen s tlalit n usenfar-a 
amaynut  ara yettikin di tririt n 
wazal  i tutlayt taqbaylit  d 
umkan tuklal ad t-tesɛu ɣer 
warraw-is di sya d tasawent. 
 

 

M-Ali  ALLIOUI 
 

Teẓra d tamurt-is... Imeslayen-
nni, acḥal n wussan, acḥal n 
iseggassen i tezzin kan deg 
wallaɣ-iw. Usmeɣ! Usmeɣ deg-s 
ur ẓriɣ ayɣer! 
 
Imken ɣef wayen teẓra nettat, 
werǧin ad ẓreɣ nekk! Ɣef wayen 
tjeṛṛeb, werǧin ad jeṛṛbeɣ. Ɣef 
temlilit tamezwarut n wemdan 

akked nnekwa-s… 
Nekk luleɣ-d ɣer ɣur-s. Nettat 
temlal-itt, tufa-tt. Nekk kkreɣ-d 
deg-s. Nettat, ad telmed ad tt-
tissin... 
 
Usmeɣ deg-s, acku ad 
temmuqel nnekwa-s, s wudem 
n wegrud i iwalan yemma-s 
tikelt tamezwarut. S wudem n 

wemdan iḥulfan s tayri i tikelt 
tamezwarut…  
Usmeɣ deg-s, setḥaɣ s yiman-iw. 
Setḥaɣ imi s-giɣ nnekwa ur 
tessin, ur ssineɣ. Giɣ-as nnekwa n 
taɛṛabt, xas ur telli d nnekwa-s.  
 
Amzun qqneɣ allen-iw, ufiɣ-d 
ɛaddan yiseggassen! Ɛeddan 25 n 
yiseggasen seg wasmi teḍra 

temsalt-a. Lliɣ-d allen-iw, ufiɣ-d 
iman-iw di teswiɛt-a, i deg i 
ttaruɣ aya.  
 
A wi yufan ad qqneɣ allen-iw, 
ad uɣaleɣ armi d din. Ɣer 
teswiɛt-nni mi yi-d-tenna «Nekk 
d Taqbaylit », akken a s-iniɣ « 
Suref-iyi! ». 

Farida Lǧamaɛ 
 

Faḍma 
Faḍma d tilemẓit yuɣen argaz ur 
tt-yessin, ur tessin-it. Zewǧen 
akken zewwǧen akk leqbayel 
zik : Nettat fkan-tt yimawlan-is 
bla ccwar bla lebɣi-s, argaz-is 
Ḥsen yeffeɣ tanezzayt, 
tameddit yufa-d tameṭṭut deg 
uxxam. Mzawaǧen, ad xedmen 
axxam am nutni am medden. 
 
Deg tazwara, ussan-nsen 
gerrzen, ɛerḍen ayen yelhan, 
ufan amḍay i tudert, maca 
segmi ttɛeddin wussan, tasweɛt 
gar-asen la txetter. Zgan d 
imenɣan am yiḍ am wass. 
Teggumma ad d-ters talwit gar-

asen. Yiwwas truḥ Faḍma ɣer 
yemma-s, tenna-yas : A yyi! Ur 
zmireɣ ara ad kemmleɣ tudert d 
urgaz-iw, d awezɣi! ilaq ad t-
nɣeɣ akken ad thenniɣ. Maca 
uggadeɣ ad d-grin wussan-iw 
deg usekraf. Tzemreḍ ad iyi-
tɛawneḍ? 
 
Ih a yell-i, zemreɣ, maca s yiwet 
n tewtilt: Ilaq ad d-terreḍ talwit 
gar-am yid-s i wakken asmi ara 
yemmet ulac win ara icukken 
belli d kemm i t-yenɣan. Ihi 
yewwi-d fell-am ad 
tettcebbiḥeḍ yal ass, ad 
teṭṭhellaḍ deg-s, ad tḥedqeḍ 

ɣur-s, ad as-tesmeḥsiseḍ, ad 
tiliḍ d tuɣdimt….akka ulac win 
ara kem-icukken akk. Tzemreḍ 
ad txedmeḍ aya? 
Ih a yemma zemreɣ. 
Yelha ihi! Ṭṭef taɣebbart-a! Yal 
ass, ger-as  ciṭ deg tgella-ines. 
Ciṭ ciṭ ara iɣelli alamma 
yemmut. 
 
Faḍma tumer imi teqbel 
yemma-s ad tt-tɛawen. ṭeṭṭef 
abrid s axxam, ad texdem akken 
i as-tenna yemma-s. 
 
Zrin kraḍ n tmerwin (30) n 
wussan, Faḍma tuɣal ɣer 

yemma-s, tenna-yas: A yemma! 
Ad am-iniɣ tidet, dayen ur bɣiɣ 
ara ad nɣeɣ argaz-iw. Tura 
ḥemmleɣ-t. Ibeddel akk: yuɣal 
yettqadar-iyi, yeḥdeq ɣur-i, 
yeṭṭhellay deg-i, ḥnin... Amek i 
zemreɣ ad xedmeɣ akken 
ḥellejɣar-nni ur t-ineqq ara? 
Suref-iyi! Ɛiwen-iyi deg leɛnaya-
m! Terra-yas yemma-s: Ur 
ttaggad a yelli! Mačči d ḥellejɣar i 
am-d-fkiɣ. Ḥellejɣar deg-m i 
yella! Mi ara nesnernay ddɣel, 
cceḥnat d tuḥsifin, d iman-nneɣ i 
nneqq ciṭ ciṭ. Amdan yettlal-d 
yelha, maca d nekkni d tmetti i 
ten-yettbeddilen. 
 

Ḥemza ḤAǦ ƐLI, D amsasa. 
 



 

7 
Tasekla 

 Iguza n wurfan - Aḥric 1ru 

  
  

 
  

 
    

ciṭṭuḥ-nniḍen yessers-it deg 
yegran. Tura aḍu yesnerna 
afud, s ẓẓur i yesḥifrir alammi i 
d-yesker tiqecratin n wakal deg 
yegran-nni n wekbal. S ttawil, 
igenni ha-t-an yewlelles seg 
uɣebbaṛ, aḍu la ikerreḍ di 
tmurt, ikkes-as-d kra n takka, 
isuḍ-itt akkin. Aḍu la yessimɣur 
afud-is. Isseftutes tiqecratin-nni 
i d-iga ugeffur dɣa takka i d-
fkant yerfed-itt ɣer yigenni 
yernu yenheṛ-itt akkin i yegran 
akken d ikunṭa n wabbu 
amiɣdan. Imɣan n wekbal 
gezmen aḥemmal-nni n waḍu 
dɣa fkan-d kra n zzhir d uḥḍim, 
d uḥmiq. Takka-nni tarqaqt  
mazal ur d-tris ara ɣer tmurt, 
texleḍ akked tebrek n yigenni.  
Aḍu ikemmel la yesnernay 
afud-is, la yettzuffu ddaw yeẓra, 
la yeskerkir iqecḍan akked yifer 
aquran, isedda ula d ikerrayen 
imecṭuḥen, kra n wansi iɛedda 
deg yegran yeǧǧa lǧeṛṛa-s. 
Azwu d yigenni wlellesen 

Igeffran ineggura wwten s lehdu 
ɣef wakal azeggaɣ akked kra n 
weḥric deg wakal imiɣdan n 
tmurt n Uklahuma dɣa ur gin ula 
d amcelliḥ deg wakal-nni bu 
iweccimen. Tigersiwin, nutenti, 
ǧǧant iḍerfan-nsent di lewhi n 
teɣzi akked tehri. Igeffran-agi 
ineggura dindin ssakin-d akbal-
nni yeẓẓan am wakken daɣen i 
sebruzzɛen1 kra iẓemẓumen n 
tuga ɣef leryaf n iberdan armi 
akal-nni amiɣdan akked 
uzeggaɣ-nni uḥmiq uɣalen dlen s 
tlaba tazegzawt. Deg wezgen 
aneggaru n wayyur n mayyu, 
igenni ibda la yettiwriɣ dɣa 
tijekkutin n usigna yejguglen deg 
yigenni amzun d timettulin deg 
wussan n tefsut, ha-tent-ad tura 
ttwasefḍent. Ass deffir wayeḍ, 
tafukt tesnerna tikbalin armi 
bdant la d-skanent tacebbubt 
taqehwit ɣef tqacucin-nsent. Yal 
tikkelt mi yeɛreḍ a d-yuɣal 
usigna, a t-iqecceɛ yiṭij, ɣer 
taggara yuɣal yessayes. Tuga d 
waffar sebɣen iman-nsen s yini 
azegzaw uḥmiq amzun gemnen-
d i tuffra, ma d anerni dayen. 
Tamurt tga iqcer, iqcer akken d 
arqaq yerna semmal igenni 
yettiwriɣ, semmal akal ifettex 
yini-s, d axuxi di tmurt mm 
wakal azeggaɣ, d amellal di 
tmurt mm wakal imiɣdan.   
 
Deg iḍerfan ɣzan waman, din 
akal yeftutes armi yeqqel d 
takka di tregwa ideg ur d-grin 
waman. Inẓiḍen n welma2 akked 
tweṭṭufin sut ikacbaren3 heggan-
d tiḥlaccagin-nsen4. Semmal 
daɣen yettiqsiḥ yiṭij semmal 
yettisliw yifer-nni n wekbal 
ilemḍi, di tazwara yekna kan d 
aksar acemma, ar deqqal,  mi 
akken ibeṛdiyen i s-yefkan afud 
ulwan, yal ifer yelleɣẓam d aksar. 
Tura yewweḍ-d wayyur n yulyu, 
yid-s tennerna teqseḥ n yiṭij. 
Izirigen iqehwiyen ɣef iferrawen 
n wekbal rnan di tehri yerna 
nfufden metwal abeṛdi-nni 
alemmas. Acnaf yennuɣem 

metwal iẓuran-is. Azwu5 d 
afessas ma d igenni yerna di 
tewreɣ; ass deffir wayeḍ, 
tamurt trennu tettiwriɣ. 
 
Deg iberdan anida leḥḥunt 
trebbaɛ, anida akken ṛṛwadi n 
tcariḍin neɣdent akal, 
kemmlen-as tuddza yegmaren s 
leḥwafer-nsen, iqcer n wakal 
yeftutes armi yuɣal d takka. Kra 
n wayen yettengugun yeskar 
aɣebbaṛ: aterras ileḥḥun yeskar 
aɣebbaṛ armi d ammas-is, 
tacariḍt ad tessiweḍ aɣebbaṛ 
azal n tiddi n ẓẓrubat, ma d 
takeṛṛust teskar deffir-s 
ayendin d aɣebbaṛ alamma 
tenniḍ-as d agu. Aɣebbaṛ-nni 
ifut ikker, tarusi-ines... a teɣzi-
inek, ay akud! 
 
Mi ara yzgen wayyur n yulyu, 
asigna ad yebdu yeṭṭilli akkin i 
Tekṣaṣ akked Umeɣnuj6 n 
Meksiku, asigna d aɛlayan, 
imɣumbas, d asigna i d-
yettawin ageffur. Ifellaḥen deg 
yegran la smuqulen ɣer usigna-
nni yernu ttcemcimen deg-s 
neɣ daɣen sbeddayen iḍudan-
nsen slexsen s imetman akken 
ad d-afen tanila7 n waḍu. Skud 
igenni imɣumbas s usigna, 
igmaren ur rekkden ara.  Seg 
usigna-nni ɣlint-d kra n tmeqwa 
dɣa iɣawel iɛedda ɣer kra n 
tmurt-nniḍen. Deffir-s igenni 
yuɣal yesfeḍ, iṭij icreq-d. Deg 
uɣebbaṛ, timeqwa i d-yeɣlin 
ɣzant tixemmujin di tmurt, ma 
d akbal ibbeṛbec s tneqqiḍin 
anida ssardent tmeqwa takka 
yeddlen ifer-is, dɣa dayen! 
 
Ha-t-aya yiwen waḍu d aḥlawan 
yedfeṛ-d asigna-nni, iɛawen-it 
deg webrid-is metwal agafa, 
aḍu-ya deg webrid-is 
yemɛarreḍ akked wekbal-nni 
yettɣaren. Yezri wass, aḍu 
semmal ittiǧhid, asḥifrer deffir 
wayeḍ. Yerfed aɣebbaṛ-nni n 
yiberdan yezzuzer-it yessers-it 
ɣef tuga i d-igan tilisa i yegran, 

alammi la d-tettaweḍ tafat n 
yiṭij d tazeggaɣt, azwu deg-s kra 
n rriḥa iteqqsen. Mi d-yeɣli yiḍ, 
aḍu yerna di tɣawla deg 
wesḥifrer-ines ɣef tmurt, la 
yeqqaz s tɛubbejt tiẓuratin-nni 
n yemɣan n wekbal, akbal 
iqumeṛ akken yezmer s 
yiferrawen-is isellawen armi d-
qqarsen iẓuran-is dɣa yal imɣi 
imeyyel ɣer yidis metwal 
tamurt di tnila n waḍu. 
 
Yuli wass, ma d tafat uzal ulac. 
Deg yigenni amiɣdan iban-d yiṭij 
d azeggaɣ, akken kan d 
ameqyas ufsix, tafat-is acemma 
kan, am mara yekker ad yeɣli, 
dɣa semmal ileḥḥu wass 
semmal tameddit-nni tettuɣal d 
iḍ, ma d aḍu ikemmel la 
yettiɣwis nnig wekbal-nni 
yeɣlin.   
 
Irgazen d tlawin berken deg 
yexxamen-nsen, teqqnen 
imendyal ɣef wanzaren-nsen mi  

1Bruzzeɛ/sebruzzeɛ: disperser, éparpiller (brzɛ, p52, Dallet).  2Inẓiḍ n welma: prairie dog/ marmotte (Imagerie K-F, Nait Zerrad). 3Tiweṭṭufin sut ikacbaren : ant lions/ 
fourmilions. 4Taḥlaccagt: espèce de cône en terre autour de l’entree qui sert à pièger des proies ou de guêt. 5Azwu: air/ l’air. 6Ameɣnuj: a gulf/ un golfe. 7Tanila: direction.  

ara kkren ad ffɣen ɣer beṛṛa, i 
wallen-nsen teqqnen 
tismaqalin8. 
 
Mi d-yeɣli yiḍ tikkelt-nniḍen, d 
iḍ bu tillas, acku itran gumman 
a d-ḍillen seg wegdil9 i d-tga 
takka, dɣa ula d tafat n ṭṭwiqan  
teggumma ad tezger agummaḍ 
i tjiweḍt n wakal i d-yezzin i 
yexxamen. Tura takka texleḍ s 
lewqam akked uzwu, amzun d 
takufta n takka d uzwu. 
Ixxamen zemmmen, ddaw 
tewwura neɣ ɣef yiri n ṭṭwiqan 
azigen10 ttwasudden s 
yibeḥnaq, maca tekcem-d takka 
ɣer wagens n yexxamen akken 
d tusdidt11 armi ur tezmir tiṭ a 
tt-twali, ters amzun d tawrent12 
ɣef yikersiwen d ṭṭwabel, ɣef 
yigerwajen. Imdanen zewwin-tt 
ɣef tuyat-nsen. Ɣef yemnaṛen n 
tewwura, takka tga izirigen. 
 
Dɣa di tlemmast n yiḍ, aḍu-nni 
yers, tamurt teɣli-d fell-as 
tsusmi. Azwu-nni yeččuṛen s 
takka inɣa dderz ugar n wakken 
i s-txeddem tiɣli. Imdanen 
yellan ẓẓlen deg wusu-nsen 
slan-d i waḍu mi yers. D aḍu-nni 
mi yekfa asḥifrer i ten-id-
yssakin. Qimen din, ẓẓlen di 

tsusmi la ttḥessisen s telqey i 
tallit-nni ideg kra ma yella 
yesbek di treggagt13. Syin akkin 
iyuzaḍ bdan tuddna, ma d 
taḍat-nsen tettwaddel, dɣa 
imdanen ɣuṭṭen, la tettin kan 
deg wusu-nsen, faten melmi 
ara d-taweḍ tafrara. Ẓran d 
akken ilaq-as wakud ɣezzifen i 
takka-nni akken ad ters. Di 
tṣebḥit, aɣebbar ijgugel deg 
wuzwu amzun d tiɣli, iṭij d 
azeggaɣ am idammen i d-
yemmaren imiren kan. Ass 
kamel takka la d-tɣelli seg 
yigenni, azekka-yin daɣen 
tkemmel la d-tɣelli. Tuɣal-as i 
tmurt amzun d taduli. Ha-tt-an 
teddel akk akbal, tsenna ɣef 
iṛeccaqen n ẓẓrubat, tsenna ɣef 
sselk; teddel ssqufat, tesberber 
ɣef tuga akked isekla. 
   
Imdanen ffɣen-d seg yexxamen-
nsen, sraḥen azwu-nni aqesḥan 
dɣa ddlen anzaren-nsen ɣef 
rriḥa-nni. Arrac daɣen ffɣen-d 
maca ur uzzilen, ur suɣen am 
wakken xeddmen yal tikkelt 
deffir ugeffur. Irgazen ha-ten-
ad bedden ɣer tama n ẓẓrubat, 
la ttmuqulen ɣer wekbal-nni 
iḍaɛen, inɛad yeqqur akken ma 
yella, ala ciṭṭuḥ n tzegzewt i d-

yettbanen seddaw tissi-nni 
uɣebbar i t-yeddlen. Irgazen 
susmen kan, ula d asḥillef xilla 
ulac. Tilawin ula d nutenti ha-
tent-ad ffɣent-d dɣa beddent 
kan ɣer tama n yergazen-nsent 
— amzun bɣant ad ḥulfunt ma 
grant-d kra n tissas ɣur-sen 
tikkelt-a. Di lbaḍna, ttnadint ma 
yella kra i zemrent a d-ɣrent seg 
wudmawen-nsen, acku wicqa 
ma yella iḍaɛ wekbal ma ayen-
nniḍen yegra-d. Arrac daɣen 
ha-ten-ad di leḥnaḍ-nni kan, la 
ssunuɣen tugniwin14 deg 
uɣebbaṛ s tfednin-nsen, ula d 
nutni la ttnadin ad fehmen ma 
yella irgazen d tlawin mazal 
deg-sen afud neɣ ad knun. 
Arrac muqlen ɣer wudmawen n 
yergazen d wid n tilawin dɣa s 
ttawil uɣalen ɣer usuneɣ 
ijerriḍen deg uɣebbaṛ s tfednin-
nsen. Igmaren uẓen-d ɣer 
yeswiken15 dɣa bdan la ttsuḍun 
s wanzaren-nsen akken ad rren 
ɣer rrif tissi-nni tarqaqt n takka 
yersen ɣef waman. Ar deqqal, 
irgazen-nni yellan ttmuqulen 
war awal ffɣen-d deg uzaylal-
nni iɛeddan fell-asen, 
udmawen-nsen uɣalen d 
uqsiḥen yerna yuli-ten-id 
wurrif, gemnen ad qamṛen 

tagnit. Dɣa tilawin tura fehment 
d akken ur ten-yettaɣ wara; 
ulac taruẓi, ulac kennu. Rnant 
steqsant : « d acu ara nexdem ? 
» Dɣa irgazen rran-asent : « 
anda neẓra? » Ameɛna ulac 
uɣilif, tilawin tura ẓrant d akken 
ayen yebɣun yeḍru, mazal-iten 
bedden, igerdan i d-yettwalin 
ula d nutni tura ẓran timsal ad 
ddunt am zik. Tilawin d 
yigerdan ẓran deg wulawen-
nsen d akken ulac lmeḥna i 
wumi ur zmiren, ma d irgazen, 
mazal-iten bedden, dduklen. 
Tilawin uɣalent kecment ɣer 
yexxamen ɣer lecɣal-nsent, 
arrac uɣalen ɣer wurar-nsen, s 
lḥedran di tazwara. Semmal 
ileḥḥu wass, semmal tezweɣ n 
yiṭij tettenqas, tafukt-is tura 
tesseḥma tamurt-nni teddel 
takka. Irgazen qqimen ɣef 
yemnaṛen n yexxamen-nsen, 
ifassen-nsen la tturaren s 
yiqecḍan neɣ s yeẓra 
imecṭuḥen. Irgazen qimen din, 
angugu ulac — la ttmeyyizen — 
la ttnadin ad fehmen. 
 

Sur Arezki Boudif 
Tasuqilt ɣer teqbaylit n Grapes 
of Wrath «Les raisins de la 
colère» n John Steinbeck. 
 

Azul fell-awen. Nekk isem-iw 
"aɣ". Maca arǧut. Ur lliɣ ara d 
amdan am kunwi d kunemti, 
nekki  d amyag. Sɛiɣ aydin n 
watmaten, kra ttaken-yi anzi, 
kra-nniḍen xaṭi. Tamurt ideg 
zedɣeɣ sawalen-as Amawal 
naɣ Asegzawal. Dinna, yal 
awal iṭṭafar wayeḍ. Segmi 
qqaren daɣen awal ittawi-d 
wayeḍ, nekk ttawin-iyi-d deg 
waṭas n tenfaliyin. Acu, akken 
ad yi-tegzum, ilaq ad tḍefrem 
anamek n wawal. Mačči d 

imedyaten i ixuṣṣen. Ticki d-
iffeɣ wabbu deg wafrasen, 
ttadren-iyi-d imi qqaren "tuɣ 
tmes". Baba-s ma yerfa ɣef 
mmi-s naɣ yelli-s, iqqar-as "aɣ 
awal": ḍfer ayen k(m)-d-
qqareɣ. Yiwen ma yeṭṭef isuḍaf 
ad iṛuḥ sani n kra, qqaren-as 
"yuɣ abrid s tikli". Ma d yiwen 
ma iga tameɣra, yewwi-d 
tameṭṭut, neqqar-as "yuɣ-itt". 
Afellaḥ, ma ileqqem azebbuj s 
uzemmur, ad t-yaṛǧu, mi 
yetterḍeq ad s yinni: 

"taleqqamt-nni tuɣ". Yiwen ma 
yebɣa ad innejli, qqaren: "ad 
yaɣ tiẓgi".  Xas akka tira-w 
yiwet, inumak ttemgaraden. 
Cfut kan ihi akken anagar, 
taneflit d yixef n wawal i 
izemren ad issegzi ayen i d-
qesden mi ara yi-sxedmen deg 
umeslay.  
 
Tanemmirt, ay inelmaden d 
tnelmadin. 

 
M-Ali ALLIOUI 

 
 
 

 

 Tamsirt n tjeṛṛumt macci am tiyad:         Amyag "aɣ"                                                        
 

 8Tismaqalin: Sun glasses/ Des lunettes.  9Agdil: a shield/ un écran. 10Azig/azigen:  gaps/  fente(s), interstice(s). 11Usdid: fine, slim / fin, mince. 12Tawrent: pollen.  
13Tareggagt: stillness/ immobilite. 14Sunuɣen tugniwin: they draw figures/ Ils dessinent des figures.  15Aswik/ iswiken: watering trough/ abreuvoir.  

Muḥ Lɛid Deflawi d amedyaz d 
amyaru. Taqbaylit tettazzal 
deg-s amzun d ageffur deg 
uḥeggan. D aɛeggal gar wid 
isbedden annar “Isekkilen”, iga-
d timlilit tamezwarut ilmend n 
usali n umud-ines n yisefra 
akked yeḍrisen i warrac 
imeẓyanen. Ɣur-s aṭas n 
yiṣenfaren-nniḍen  iɣef ara d-
yawi awal deg tdiwennit-a: 
 

INAS: Azul! Anwa i d Muḥ Lεid 
Deflawi? 
Muḥ: Muḥ Lεid Deflawi d yiwen 
n Uqbayli am kunwi akk, i 
iḥemmlen tutlayt-is. Ilul di 
Tmeẓrit (At yemmel) di Bgayet, 
di tmurt n Leqbayel. Yeɣra 
takrura (chimie) di tesdawit n 
Bgayet... Dɣa seg zik-is i t-
yekcem yiṭij n tmedyazt. 
Yesselmed kra n yiseggasen di 
tmurt uqbel ad yinig ɣer Kanada 
deg useggas n 2002. 
 

INAS: Acu iɣef d-iwwi umud-
agi n yisefra i warrac? 
Muḥ: D amud iɣef rriɣ awelleh i 
warrac-nneɣ; nniɣ-as, ilaq ad d-
aruɣ kra i wakken ad yeεmeṛ 
uxxam aqbayli s wahilen swayes 
ara nesselmed dderya-nneɣ s 
teqbaylit. Dɣa, xtaṛeɣ-d kra n 
yedṛisen akked yisefra anda 
ssugteɣ aṭas n yisental i wumi 
ldiɣ taṭwiɣt i tsegmisent 
(pédagogie) yeεnan tamuɣli 
taqbaylit, tamuɣli talsant 
tameɣradant. Yessefk ad 
nesselmed lwacul-nneɣ s 
wahilen i leddin allen, i 
yessimɣuren allaɣen d 
wulawen... amedya deg 
yisental-a : 
 

Tidet: 
Ini tidet! 
Akken a k-yimlul uzekka. 
Cnu tidet! 
A k-ḥemmlen di yal tama. 
Ddu d tidet! 
Ad ddun yid-k meṛṛa. 
Sbur tidet!  
Ad tettizdigeḍ i lebda. 
Sefti tidet! 
Deg umaḍal war cceḥḥa. 
Uɣal d tidet! 
D iṭij, d aman n tliwa. 

INAS: Melmi d wanda ara d-
iffeɣ? 
Muḥ: Ahat di tmurt kan, gar 
tefsut-a d unebdu! Weṣṣaɣ kra 
n yemdukkal, ad iyi-d-qellben 
kra n teẓrigin dinna. Lemmer 
teddun lecɣal akken iwata, tilaq 
amyaru ad yaru, ayen-nniḍen d 
lecɣal n wiyaḍ! maca kullec 
yeqqen ɣer bab n yimru: D 
netta i d afellaḥ, d netta i d 
amaṣṣiw, d netta i d isli,... Aya 
iteddu s tedrimt. Qim kan! 
 

INAS: Amek tettwaliḍ liḥala n 
tsekla yuran s teqbaylit ass n 
wass-a? 
Muḥ: I wakken a s-nefk asirem i 
usirem, zemreɣ ad d-iniɣ: Ihi 
asirem-a, yezmer i yiman-is, ur 
yuḥwaǧ ara asirem-is... Aṭas n 
wungalen i yellan gar n 
yifassen-iw, yernu imsekraren d 
ilemẓiyen, i wakken ur d-qqareɣ 
ara mačči d iwessaren, ẓriɣ ad 
taẓ teqbaylit ɣer sdat. Kra d 
allalen n tedrimt, kra d allalen n 
usissen n yedlisen n yemyura-
nneɣ i d uguren. Akken ttwaliɣ 
daɣen s wudem-nniḍen, mi dɣa 
tutlayt-nneɣ tedder teẓẓuɣer-d 
iman-is d leqrun mačči d kra si 
tegnawt n tmawit, taqbaylit-
tamaziɣt yennerna uxalaf-is mi 
tt-yuɣ waẓar n tira. Yessefk fell-
aɣ ad nekkes tafelwit (tableau) 
taberkant di lexwaṭer-nneɣ. 
 

INAS: Tessufɣeḍ-d yakan yiwen 
n umud n yisefra. Kra n 
wawalen fell-as? 

Muḥ: Akka ih! aṭas-aya i t-
fukkeɣ, d acu kan almi d 
aseggas n 2014 i d-yewweḍ 
yiṭij-is. Semmaɣ-as “Nnig n 
usirem”. Akken yebɣu yili wass, 
ass-is d yir ass, tafat ɣef 
wussan-is akk! Ayen i d-yerzan 
ɣer wul yerran tiɣri i wallaɣ 
uriɣ-t-id d asefru; isental ugten: 
Taqbaylit, ismektiyen-aktayen, 
taddart, tamayt neɣ tajmilt, 
talsa, imawlan, imdukkal, inig, 
tamedyazt d umedyaz, liḥala n 
umaḍal,... 
 

INAS: Kečč gar wid i d-
isbedden annar n “Isekkilen” di 
Muntṛiyal. Amek tettwaliḍ 
asenfaṛ-agi? 
Muḥ: Uqbel ad d-iniɣ amek i t-
ttwaliɣ, ma ɣas ad d-bduɣ awal 
ɣef wamek i ɣ-d-teɣli tekti ɣef 
tlalit-is! Ad d-ḍṣeɣ ciṭṭuḥ tura, 
cwiṭ n usgunfu ah!... Di yal 
tiremt ara nemyiger neɣ ara 
nemsiwel nekk akked 
umdakkel-iw “Ccix Muḥend 
Alliwi”, dɣa ulac timlilit 
tadelsant anda ur d-newwi ara 
tiremt ɣef tmedyazt d tsekla 
tiqbayliyin! Syin d asawen, awal 
yettawi-d wayeḍ, akud yerna 
ɣef gma-s, almi i yi-d-yenna: A 
“Xali Muḥ Lεid” neεya deg 
ṭṭbel-a! d acu i tenniḍ ma 
negzem nesnulfa-d kra ɣef 
wayen i nettmeslay acḥal-aya? 
Nniɣ-as, fell-as! Dɣa dindin, 
nefra-tt! Uqbel akeččum n 
useggas-nneɣ “Yennayer”; gar-

aneɣ teddez tebrez... nessawel i 
kra n yemdukkal-nneɣ - anwa 
imdukkal! d wid n uɣerbaz-nneɣ 
“INAS” s yinelmaden-is d 
yiselmaden-is- ladɣa aselmad 
aḥṛur n teqbaylit “Nacer 
Oukemoum”. Azgen n ssaεa, 
yefra ssuq! Usu-nneɣ d asteqsi, 
Taduli-nneɣ d aciweṛ: Annar 
aseklan s teqbaylit i wumi 
nsemma “Isekkilen” ilul-d. D 
asenfaṛ ara yefken azal s 
wudem ussnan ameɣradan i 
teqbaylit; mačči kan yal ass d 
aḥiḥa. Ulamma tira-nneɣ tleḥḥu 
d imecwaṛen; tasekla-ines, as-
terr ẓẓrubat i yicenga i tt-
yeggunin. Lḥaṣun, nekni neẓra, 
tigawt ur terǧi ameslay... 
 

 INAS: D acu n yisenfaṛen n tira 
i d-tettheggiḍ sya d asawen? 
Muḥ: Dayen kfiɣ kṛad (3) n 
yedlisen tura s tira; teqqim-d 
kan amek ara ten-rreɣ deg 
uselkim i wakken ad nadin 
tiẓrigin-nsen. Dɣa, d ungal i uriɣ 
d amezwaru, la ttreqqiεeɣ kan 
deg-s ttleqqimeɣ rennuɣ di 
trusi-ines, ladɣa tagrayt-ines 
(conclusion). Wis sin, d amud-a 
iɣef d-mmeslayeɣ akka tura ɣer 
deffir: D tamedyazt d tsekla i 
warrac-nneɣ. Wis kṛad, d amud 
neɣ d taqucciḍt: deg-s isefra, 
tamezgunt,  idṛisen n yedles d 
tɣamsa... 
 

Tanemmirt.  
 

M-Ali ALLIOUI 

Tadyant yeḍran di taddart n Yiseɣ 

  
  

 
  

 
    

"Muḥend", d agujil yerna d 
igellil, yettḥelli-d amɛic-is mi 
ixeddem ɣer medden. 
Ḥemmlen-t akk at taddart imi 
yeḥnin, yettuṛebba acku iṛebba-
t-id lḥif, yerna mačči d win 
yeṭṭammaɛen. Mi yexḍeb yelli-s 
n ugellid, Selyuna, agellid ur 
yeqbil ara ad as-tt-yefk acku 
yessen liḥala n Muḥend. 
 
Ɛeddan wussan, yusa-d mmi-s n 
ugellid n taddart-nniḍen, i 
wumi qqaren taddart n Lehna, 
akken ad yexḍeb Selyuna sɣur 
baba-s. Tikkelt-a, agellid yeqbel 
mebla ma icaweṛ yelli-s. Asmi 
yewweḍ lexbaṛ ɣer yelmeẓyen n 
taddart, ḥeznen akken ma llan 
acku tṛuḥ-asen teqcict am 
tjeǧǧigt, ladɣa i Muḥend. 
Selyuna s timmad-is yeɣli-d fell-
as leḥzen acku ur tebɣi ara ad 
taɣ mmi-s-nni n ugellid n 
taddart n Lehna . Nettat nniya-s 
ters ɣef yilemẓi-nni agujil n 
taddart-is, Muḥend.  
 
Kra n wussan deffir, mi yeqsed 
Muḥend ɣer Selyuna, teffeɣ ɣer 
tebḥirt n uxxam-nsen, ha-t-a 
kan armi i d-yers ɣef yidikel n 
ufus-is yiwen ufṛux amellal. 
Inṭeq-d ɣur-s, yenna: "D 
Muḥend i d zzwağ-im, Muḥend 
ad yuɣal d agellid", iɛawed-d 
awal-agi aṭas n tikkal. Selyuna 
xas ulamma imiren tefṛeḥ, d 
acu ur tumin ara s wayen tesla 
axateṛ teẓra belli baba-s ma 
yenna awal ur yettuɣal ara deg-

Macahu… 
Zik-nni, tella yiwet n taddart i 
wumi qqaren "Taddart n Yiseɣ". 
 
Taddart-agi tettwassen aṭas 
acku tezga-d gar sin n yidurar 
ttakken-as-d ccbaḥa akked 
tasmuḍi, ladɣa di tegrest mi ara 
ččaṛen d adfel. Di taddart-agi 
tella yiwet n teẓgi meqqren, 
teččuṛ d tizegzewt s yemɣan d 
yisekla mkul ṣṣifa, yerna llant 
deg-s aṭas n tliwa. Tilawin n 
taddart ttḥirint melmi ara 
ṛuḥent ad d-agment aman syin, 
ad d-zedment isɣaren seg-s. 
Tiẓgi-agi tefka-yas udem icebḥen 
i taddart n Yiseɣ. 
 
Taddart n Yiseɣ d taddart yifen 
akk tudrin, ama di tezdeg, ama 
di lefhama i sɛan yimezdaɣ-is, 
wa yettɛawan wayeḍ, yiwen ur 
yettak afus ɣef wayeḍ, akka i 
mnennin wulawen di taddart-
agi. 
 
Ɣef taddart n Yiseɣ, ibedd yiwen 
n ugellid s lhiba-s d wawal-is, 
tameṭṭut-is tezga ɣer tama-s. 
Agellid-agi ur yesɛi ara arrac, d 
acu... yesɛa yiwet n teqcict, 
aggur deg yigenni, nettat di 
tmurt, isem-is "Selyuna". Amzur 
alammi d ammas, d aleggaɣ am 
leḥrir, yettirriq deg yiṭij, allen-is 
d tizegzawin am yilel, udem-is d 
ahrawan d amellal yerna yezga 
yennecṛaḥ, anzaren-is d uqyisen, 
tuɣmas-is d ticebḥanin, di tbeddi 
d taɣezfant, di tfekka d 
talemmast, aglim-is d acebḥan 
am udfel, ṭṭbiɛa-s telha mliḥ 
acku ḥninet, tḥemmel akk 
medden, yerna ur teḥsib ara akk 
iman-is xas ulamma d yelli-s n 
ugellid. Ɣef waya, ḥemmlen-tt 
akk yimezdaɣ n taddart. 
 
Agellid n taddart n Yiseɣ yuṛğa 
aṭas a d-yesɛu aqcic, d acu ur t-
id-yerẓiq ara Ṛebbi. 
 
Yiwen wass, agellid iṛuḥ s amɣar 
azemni n taddart, yenna-as: "Ay 
amɣar azemni, acḥal aya nekk la 
ttṛağuɣ, ur iyi-d-yerẓiq ara Ṛebbi 

s uqcic ara yi-iweṛten deffir 
lmut-iw." 
 
Amɣar azemni yerra-as-d: 
"Ccafuɛa-k, ay agellid-nneɣ, ad 
yessiɣzef Ṛebbi di leɛmeṛ-ik, d 
acu ur yelli kra i zemreɣ ad ak-t-
xedmeɣ di temsalt am ta, 
zemreɣ kan ad ak-fkeɣ yiwen n 
ṛṛay. Eg timecreḍt, yerna di 
lebɣi, xdem-itt ass n lğemɛa, 
tessutreḍ seg yimezdaɣ n 
taddart-a ad ak-dɛun deffir n 
tẓallit n lğamuɛa. Ahat Ṛebbi ad 
d-yeqbel ddeɛwat-nsen, ad k-
id-yerẓeq s uqcic." 
 
Iɛedda useggas ɣef tmecreḍt i 
yexdem ugellid, yerẓeq-it-id 
Ṛebbi s uqcic am waggur, 
isemma-yas "Aɣiles", yefṛeḥ 
ugellid aṭas, feṛḥen-as akk wat 
taddart. Ilmend n tlalit-a 
tamerbuḥt, iga tameɣra n sebɛa 
wussan d sebɛa wuḍan, slant 
akk yis-s tudrin-nniḍen. 
 
Ɛeddan sin n yiseggasen, yerna 
ilul-d uqcic wis sin i wumi 
isemma "Amayas". Agellid d 
tmeṭṭut-is feṛḥen yis-s aṭas. 
Yelli-tsen tefṛeḥ ula d nettat, 
imi tuɣal tesɛa sin n watmaten, 
ara ibedden ɣer tama-s. 
 
Asmi i tewweḍ Selyuna i zzwağ, 
ssaramen-tt akk yelmeẓyen n 
taddart, d acu kukran ad 
qerrben ad tt-id-xeḍben, 
alammi d yiwen wass, iṛuḥ 
yiwen n yilemẓi, isem-is 

s, ladɣa mi tt-yefka i mmi-s n 
ugellid n taddart n Lehna.  
Dayen teqḍeɛ layas di Muḥend, 
yerna tewhem mi as-yenna belli 
Muḥend ad yuɣal d agellid. Ihi s 
teɣzi n yiḍ, nettat tettxemmim 
ɣef wayen i as-d-yenna ufṛux-
nni amellal. 
 
Mmi-s n ugellid n taddart n 
Lehna yewɛeṛ mačči d kra, ur 
yesɛi ara akk cwiṭ n ṛṛeḥma deg 
wul-is acku iḥemmel kan lebɣi-
s, win ur as-nettaɣ awal neɣ ur 
nezmir ad as-yexdem ayen 
yebɣa, ad t-yenɣ neɣ ad t-
iḍegger ɣer lḥebs, ur as-yettak 
ad yečč wala ad yessew 
alamma yemmut. 
 
Agellid n taddart n Yiseɣ yuɣal 
isla s wayen ixeddem akk i 
medden win akken i d-ixeḍben 
yelli-s. Yugad ad as-teḍru i 
Selyuna am wakken i asen-
teḍra i wigad-nni ɣef iɛedda 
lbaṭel. Isali-ya icɣeb-it aṭas, 
maca ur yuɣal ara deg wawal i 
as-yefka i ugeldun-nni.  
 
Mi d-gran kra n wussan i 
tmeɣra n Selyuna, agellid iṛuḥ s 
timmad-is ɣer taddart n Lehna i 
wakken ad iẓer amek ara heggin 
tameɣra, maca uqbel ad iɛeddi 
ɣer ugellid ara yeqqlen d 
aḍeggal-is, yerra ɣer ssuq n 
taddart, yefka tameẓẓuɣt i 
wayen ttmeslayen 
yimsewwqen. Din, awal yuzzel 
ɣef lbaṭel ixeddem ugeldun n  

taddart n Lehna, deg yimezdaɣ 
n taddart-is. Yenna deg yiman-
is: "Aya d ayen ur iqebbel 
leɛqel". Ihi akken s wurrif, 
ikemmel ɣer ugellid n taddart n 
Lehna, yufa-t dɣa akked mmi-s. 
Yenna-yas i ugellid: "Yelli ur telli 
n mmi-k", dɣa yeffeɣ-d, yuli ɣef 
uɛudiw-is, yeṭṭef abrid n 
taddart-is. 
 
Asmi i yesla Muḥend belli 
yekkes-as Selyuna i unexḍab-
nni i wumi i tt-yefka, yefṛeḥ 
nezzeh. Mebla leɛḍil, yuɣal ɣer 
ugellid ad tt-yexḍeb ammer ad 
d-yas wayeḍ ad tt-iḥweṣ. Dɣa 
agellid yenna-yas-d: “Efk-iyi kra 
n wussan, a Muḥend, ad 
ciwṛeɣ, imir ad ak-n-rreɣ s 
lexbaṛ”. Agellid tikkelt-a 
immeslay aṭas akked yelli-s ɣef 
wannect-a. Selyuna tefka-yas-d 
ṛṛay-is, dɣa iceyyeɛ win ara s-d-
yessiwlen i Muḥend. 
 
Agellid yenṭeq ɣer Muḥend, 
yenna: “Ini-iyi-d, a mmi, ma 
yefka-yak yiwen agerruj-is, ad 
as-t-tjemɛeḍ, d acu ara s-
txedmeḍ?” 
 
Muḥend yerra-yas: “Ay agellid, 
ma yefka-iyi walbɛaḍ agerruj-is 
ad as-t-jemɛeɣ, iga deg-i laman, 
ihi ula d nekk agerruj-nni ad t-
ḥerzeɣ, ad t-rreɣ di tiṭ-iw”.  
 
Yenna-as-d ugellid: “Ihi a mmi, 
aqla-k tenneqbaleḍ, fkiɣ-ak 
agerruj-iw, ḥrez-it, s ṣṣeḥḥa d 
lehna”. 
 
Muḥend yefṛeḥ alammi ur yeẓri 
anida ara yerr lfeṛḥ-is.  
 
Zrin wussan, gan tameɣra n 
sebɛa wussan d sebɛa wuḍan, 
tameɣra n Muḥend d Selyuna 
slant akk yis-s tudrin d leɛṛac n 
tmurt”. 
 
Iɛedda useggas ɣef  tmeɣra n 
Selyuna, agellid yeɣli-d fell-as 
waṭṭan, dɣa yemmut. Taddart 
meṛṛa teḥzen fell-as, ula d 
aman, isekla d yemɣan 

mmuɣebnen. 
Asmi i d-yewweḍ lawan ad rren 
agellid-nniḍen i taddart n Yiseɣ, 
ɛewqen, acku agellid yeǧǧa-d 
sin iwriten Aɣiles d Umayas. 
Aɣiles yebɣa d netta ara yilin d 
Agellid imi d netta i d amenzu, 
ma d Amayas yenna-yas i gma-
s: “Xas ulamma d kečč i d 
ameqqran, amaɛna ula d nekk d 
mmi-s n Ugellid, ula d nekk sɛiɣ 
lḥeq ad werteɣ”. 
 
Amayas yugad ad yuɣal Uɣiles d 
agellid n taddart n Yiseɣ, imi d 
netta i d amenzu.  
 
Yiwen wass, msefhamen ad 
ččen akk lwaḥid, i wakken ad 
frun tamsalt i ten-iceɣben. 
Yeḥdeṛ Uɣiles, Amayas, yemma-
tsen tagellidt, d weltma-tsen 
Selyuna akked urgaz-is 
Muḥend. Ziɣ s tuffra, Amayas 
yumeṛ yiwen deg iɛessasen ad 
yerr semm deg lqut ara yečč 
Uɣiles .  Aɣiles yečča seg lqut-
nni yesɛan semm, dɣa zrin kan 
kra n wussan, yeɣli deg lehlak, 
yemmut. Taddart akken ma 
tella teḥzen fell-as, ma d 
Amayas yefṛeḥ imi yeẓra belli d 
netta ara yuɣalen d agellid n 
taddart n Yiseɣ. Kra n wussan 
deffir lmut n Uɣiles tettbeɛ-it 
yemma-s acku teggumma ad 
tesbeṛ ɣef umenzu n tasa-s, i 
yemmuten. Akka yexla uxxam n 
ugellid deg yiwen wass . 
 
Amayas yuɣal d agellid. Ɛeddan 
kra n yiseggasen, dɣa  yiwen n 
wass kan, iḥulfa i yiman-is 
yeɛya, yegguma ad d-yekker 
seg wussu. Ssawlen i umejjay, 
mi d-yewweḍ, immuqel-it seg 
yal tama, yufa-t belli d aṭṭan-nni 
yenɣan gma-s amenzu i t-
yuɣen.  
 
Asmi i as-nnan i ugellid Amayas 
belli d lehlak-nni i yenɣan gma-s 
ameqqran i yehlek, yewhem, 
acku netta yeẓra d semm i s-
yuɣalen deg lqut swayes 
yemmut. Agellid yendem ansi 
ur tt-id-yettara imi i as-yexdem 

akken i gma-s ameqqran, 
amaɛna ur d-yegri ara nfeɛ deg 
nndama, imi gma-s-nni dayen 
yemmut. Ma d netta ha-t-an 
yeẓẓel, ɣef tizi n ṛṛwaḥ. Dɣa 
yerna kan kra n wussan, 
yewweḍ ɣer yifassen n Sidi 
Ṛebbi. 
 
Tura, i d-yegran seg twacult n 
ugellid siwa Selyuna akked 
urgaz-is, Muḥend. At taddart 
ɛewwqen anwa ara d-sbedden 
d agellid acku ur d-yegri ara 
uwrit. Yiwen wass, yesnejmaɛ-d 
umaɣar azemni imezdaɣ n 
taddart n Yiseɣ, yenna-yasen: 
“Ay at taddart, d acu tennam 
ma nerra Muḥend d agellid-
nneɣ?” 
 
At taddart wehmen ansi i as-d-
tekka i umɣar azemni tekti am 
ta. Qqimen la ttmesmuqulen 
kan, acku Muḥend ur yelli ara d 
mmi-s n ugellid, akken ad yuɣal 
d agellid. Dɣa ikemmel: “Ay at 
taddart, Muḥend tessnem-t akk 
belli d argaz n lɛali, yerna 
nessen-it uqbel ad yaɣ 
tageldunt Selyuna. Xas akken 
yuɣ yelli-s n ugellid, ur ibeddel 
ara ɣef yimezdaɣ n taddart-is”. 
 
Ṛṛay n umɣar azemni, yeɛǧeb 
imezdaɣ n taddart n Yiseɣ. 
Qeblen ad yuɣal Muḥend d 
agellid-nsen. Muḥend seg 
tama-s, yeqbel ad yuɣal d 
agellid, xas ulamma di tazwara 
yekkukra cwiṭ. Ma d Selyuna, 
tefṛeḥ imi ad yuɣal urgaz-is d 

agellid, ma d nettat ad tuɣal d 
tagellidt. 
 
Akka, ayen akk i as-yenna 
ufṛux-nni amellal i Selyuna, 
yuɣal d tilawt. Dɣa teqqim 
tewhem, tessawel-as i urgaz-is, 
teḥka-yas tadyant i as-yeḍran. 
Yeqqim ibat ula d netta; 
ifassen-is ɣer yigenni, yenna: 
''Ḥemdeɣ-k, a Ṛebbi ɛzizen''.  
Isallen yelhan, la d-ttawḍen wa 
deffir wa. Ṛebbi ur icuḥ di lxiṛ-
is, yerẓeq-iten-id s sin 
wakniwen, aqcic d teqcict, 
ttwaṛebban-d ddaw leɛnaya n 
baba-tsen d yemma-tsen. At 
taddart feṛḥen, imi Muḥend 
agellid ala ayen yelhan i 
yexdem di taddart nsen. 
 
Tamacahutt-iw tekfa!!!  
Tamacahut-iw tedda lwad 
lwad, ḥkiɣ-tt-id i warraw n 
lejwad, ccwaṭen ad ten-yexzu 
Ṛebbi, ma d nekni ad aɣ-yeɛfu 
Ṛebbi. 

Sɣur Maniman Luni 

 
Di leɛmeṛ-is 16 n yiseggasen, 
tezdeɣ di temdint n Tizi-Wezzu. 
Teqqar deg useggas wis kṛad di 
tesnawit (Terminale). 

Iṭij 
 
 

Lemmer d i ssne ddunit 
Ur gi aḥbib ad yenfeḑ 

 
A s-mle abrid n talwit 

Tirkiḑt-iw deg-s ad yerkeḑ 
 

Akken ad naweḑ tameddit 
Azrug n tudert yenneḑ 

 
Yeshel wugur ma yettqil 
Yewεeṛ yiles ma yecceḑ 

 
 
 

 
Asqif 

 
 

Ma uri a medden fell-i 
Uri ula fell-awen 

 
Agad i d-yufa deg-i 

Nekkini kki-d seg-sen 
 

Ayen i d-nni ma ur yelli 
Yal wa aεekkaz i t-yewten 

 
Ma yid-i turez-ik teri 
Siweḑ-itt i wid-nniḑen 

 
 
 
 

Belqasem Ihiğaten 
 
 
 

 
Tazemmurt 

 

 
 

Yella mmi-s At Xeldun 
Irgazen ay tettun ! 

Wi iṛwan ad ireẓ taṛbut 
 

Qlilit wid yettarun 
Xas fell-as ceffun 

Teddun mi ara d-taweḑ lmut 
 

Ayen ssnen yid-sen gellun 
Lemmer d-iḥekkun 

A d-yegri i lğil amaynut 
 
 

 
Ikerri 

 
A win yeẓran d acu-t wa 
Izgel-ik wayen ur teẓriḑ 

 
Tamuli-k tezga tṛessa 

Di tawsa deg tettwaliḑ 
 

Imejji yudi yesla 
Awal ef i tettnadiḑ 

 
Tidet tab ar assa 

Seg wul deg i tḥesbeḑ telliḑ 
 
 

 
Afruk 

 
 

A win ixaben ur neεmiṛ 
A liḑa mmsebεa tefla 

 
D aḑu deg-k yettseffiṛ 

Yerran zzedwa i tmera 
 

Tafejrit mi d-yeșbeḥ yiḑ 
Tεedda lxedma-k tekfa 

 
Lğib yeččuṛ i wiyiḑ 

Deg uqelmun tuṛğa-k tuffra 
 

 
 

 
Iṭij 

 
 

Yewwet wedfel d amellal 
Ammus ur yuklal 

Yecbeḥ wudem-is i tmuli 
 

D llufan mi ara d-ilal 
Zeddig d aderal 

Ul-is d ddheb ur nefni 
 

Tudert tettbeddil lewḥal 
Wa a s-izid wawal 

Wayeḑ d dderz n tikli 
 
 
 

 
Asqif 

 
 

Yella wemar di taddart 
Yettimi di tejmaεt 
Yettawi-d timucuha 

 
Win iεeddan iwala-t 

D lemtel yesla-t 
Ma fell-as ḥedd ur yuri(a) 

 
Yiwwas tegra-d kan tafat 

Amekkan yeğğa-t 
Yemmut, s tmussni-s yegla 

 
 
 

 
Belqasem Ihiğaten 

 
 
 

 
Tazemmurt 

 

 

 
Tameṭṭut 

 
 
 
 
 
 

 
Tazemmurt 

 
 
 
 
 
 

 
Aferṭeṭṭu 

 
 
 
 
 
 

 
Iṭij 
 
 
 
 
 
 

 
Argaz (Amazi) 

 
 

 

 
Tameṭṭut 

Aferṭeṭṭu 

 
 
 
 
 
 

 
Iṭij 

Tamedyazt 

 

  
   

           
   

 
 
 
 
 
   

     
 
  

Tajmilt i Dda Lḥasen Uziyyan 
 

Trefdeḍ ayen irfed wedrar 
Di ccetwa mm yideflawen 

Segmi telliḍ d acawrar 
Tugiḍ maḥyaf d-isburren 

Allaɣ i yiles-ik yehdeṛ 
Izreɛ-it d imeslayen 

 
Yugi tarewla uḍar-ik 

Luma3na ibded am useḍru 
Uzzal icudd ifassen-ik 

Xas akken ur ǧǧin imru 
Ṛuḥ ma ad d-ṭṭfen lehduṛ-ik 

Yemɣin di yal aqeṛṛu 
 

Acḥal turiḍ d asefru 
Acḥal ay tenniḍ d awal 
Ulamma yezga ukukru 

Ur k-yeḥbis waldun neɣ uzzal 
A wid yebɣan ad nemḥu 

Azzlet ma ad d-teṭṭfem awal 
 

Tessefraḍ fell-i d weltma 
Yemma d setti daɣenni 
Ɣef wasmi d-nger tara 
Mi ɣ-rran zzeṛb i tmuɣli 
Tenniḍ d awezɣi waya 
I wamur-nsent di tlelli 

 
Di beṛwagiya tḥusbeḍ 
tesɛeddaḍ tidak yuran 

Anta taluft i tzegleḍ 
Ṭlam aɣrum aberkan 
Ɣer deffir ur tuɣaleḍ 

Teggulleḍ ayla-k ard d-iban 
 

Ur tenɣiḍ ur tukireḍ 
Ur telliḍ deg wid yessusmen 

Ṣellaḥ n lbirwat 
Fell-ak ay d-sseglafen 

Ḥeṛṛmen-k ula di tferka-k 
Iḍarren-ik ad tt-rekḍen 

 
Tessefraḍ ɣef yixef-inek 

Armi icab am yilis 
Tilufa n tudert-inek 
Zgant yid-k ɣef yidis 
Ajajiḥ yezza ul-inek 

Di Montréal deg wegris 
 

Nessarem-ak teɣzi n leɛmeṛ 
Nessarem ad d-yezzi uɣaṛef 

S irebbi-k ad d-yeqqel lɛinṣer 
Ad tsew yal tibḥirt-inek 

Ayla n Umaziɣ ad yeɛmeṛ 
D ssenǧaq ad yeṛṛefṛef 

 
Baya Ṭawes Dahmoune 

 

Cudden-d arkasen 
 
 

Cudden-d ɣer-neɣ arkasen 
Yemmsed yiles-nsen 
S wawal i ɣ-ssedhan 

Ksen-aɣ ayla gar n yifassen 
Deg nnif-nneɣ ttellsen 
Suzunen-aɣ am llufan 

Am tteryel deg-neɣ derrmen 
Mi ɣ-summen ad ɣ-suḍen 
Ugaden ad d-nendekwal 

 
Fkan-aɣ aḍad s imi 

Nefṛeḥ dayenni 
Nɣil neṭṭef-d taqacuct 

Wa yefṛeḥ wa yettɣenni 
Tlul-d tlelli 

Am wasif mačči d tamduct 
Ziɣen cebbḥen-d i yisɣi 

Yeqqim ɣef ukersi 
Yeswa-d yid-sen di teqbuct 

 
Abbuh a medden wehmeɣ 

Deg wayen la ẓerreɣ 
Ula d aslen yerna aḥcad 
Zik d ajgu nekk i t-ɣileɣ 

Fell-as ad ttekleɣ 
Ma ẓẓayet ttɛebga ad tt-yerfed 

Tura dayen imi t-jeṛṛbeɣ 
Fell-as ad rewleɣ 

Ad t-beddleɣ ula s waddad 
 

Abbuh ad d-greɣ tiɣwist 
Ay ayetma akit 

Seg ddel zwit ijufaṛ 
Ẓriɣ jeddi di targit 
Yettru yesnehtit 

Ɣef tarwa-s cudden izukar 
Ǧǧan texnunes tnaṣlit 

Nekṛen tajaddit 
Knan i uzaglu d leqheṛ 

 
D mmi-s n umaziɣ nekki 

Luleɣ-d d ilelli 
Ur lliɣ d dderya n lɛaṛ 
Baba ur yessetḥa yis-i 
D taferka-w yemla-yi 
Teɛmeṛ adrar azaɣaṛ 

Yusa-d waydi iḥeṛṛem-iyi 
Deg-s yessufeɣ-iyi 

Gulleɣ ard d-rreɣ ttaṛ 
 

 
 

Baya Ṭawes Dahmoune 

 
Tameṭṭut 

 
 
 
 

 
Iṭij 

 Tamedyazt 

 

  
   

           
   

 
 
 
 
 
   

 
 
 

Inekkaṛen 

Tura ẓriɣ iban, 
Kfan wussan yelhan, 
Assa ur yecbi iḍelli. 

Hubaɣ ussan i d-yegran, 
Ḥezneɣ ɣef wid iɛeddan, 
Ssegran-d terẓeg n yilili. 
Ulawen asmi msebɣan, 
Qublen kra d-yeḍran, 
Ulac tamsalt ur nefri. 

 
Tura mi mseɛyan, 

Feclen di ttɛebga n wussan, 
Tazmert-nsen tedduri. 

Tegra-d tayri tetmeḥḥen, 
Ulac win i tt-irefden, 

Tawḥidt deg ubrid n tdukli. 
Ǧǧan-tt wid i tt-id-iṛebban, 

Gar-asen asmi msexḍan, 
Amzun kra ur yelli. 

 
Tewhem d acu i s-d-ssukksen, 

Widak akken i tt-irefden, 
Asmi tt-sɛan d lwali. 

Ufiɣ-tt anda nemyussan, 
Abrid gar n yiberdan, 

Assen mi iyi-yewwi usmekti. 
Tban-iyi-d meskint temmuɣben, 

Ula d amkan yeḥzen, 
Lmenṭeq yugi a d-yali. 

 
Ɣur-i kfan imeslayen, 

Skaddbeɣ ayen i d-iṣaṛen, 
“Yya-n ma ad tedduḍ yid-i.” 
Teǧǧiḍ ulawen d ilmawen, 

Ar asmi i kem-ctaqen, 
Ṛwan fell-am anadi. 

Mačči d nekk i kem-yeǧǧan, 
A tayri, xedɛen wussan, 
Ula d nekk xedɛen-iyi. 

 
 

Musa Ǧaɛfeṛ  
Tasdawit n Tizi Wezzu, 1995 

 

Gar-am yid-s 

Kemm tenniḍ-as ṛuḥ, 
Netta urzen yiḍarren, 

Yuɣal d ṣṣebyan di dduḥ, 
Kemm tluɛaḍ-t s leɣbayen. 

Ɣer ɣur-m icudd ṛṛuḥ, 
Ahya ! a tin i t-inekṛen ! 

 
Win akken ara tissineḍ, 

Am netta yid-s a m-teḍru, 
Ass amenzu ad tfeṛḥeḍ, 

Ad tɣiddeḍ akken ara teddu. 
Ɣer deffir ad tezziḍ ad tafeḍ, 

Nndama turez aqerru. 
 

Xas ad tebɣuḍ a d-tuɣaleḍ, 
Muḥal ad yezzi ɣur-m, 

Nndama assen a tt-tɛerḍeḍ, 
Ad tjeṛṛbeḍ beṭṭu i ixeddem. 

Yessaram d wayeḍ ad tferḥeḍ, 
Xas tumert1 tezgel-ikem. 

 
Ur s-qqar seg-s i d-tekka, 
D beṭṭu i d-yecreḍ wul-is, 

Netta iwweḍ s aẓekka, 
Mi akken tecleqfeḍ lebɣi-s. 

Ur s-qqar: ayen akka ? 
Ur ttnadi ɣef yiɣef-is. 

 
 

Ansa i tekka leḥnana-m, 
Ziɣ ul-im d aẓru, 

Ul-is yumen s ṣṣifa-m, 
Mačči akka i iɛudd a s-teḍru. 

Ṛuḥ yeǧǧa-yam sslam, 
Si tayri-m yuǧew-d asefru. 

 
 

Musa Ǧaɛfeṛ  

Tasdawit n Tizi Wezzu, 1994 

 

 Tumert : lfeṛḥ 

 Analyse   

   

      
   

           
   

 
 
 
 
 
   

 

 Country 
 
 
 

Region 
 
 
 

Year 
of 

test 
 

 

Domain 
 
 
 

Percentage of students who 
have achieved at least a 
minimum proficiency level 
(MPL) % 

74 Saudi Arabia Western Asia and Northern Africa 2016 Mathematics 43.27 
75 Togo Sub-Saharan Africa 2014 Mathematics 41.28 
76 Algeria Western Asia and Northern Africa 2007 Mathematics 40.93 
77 Morocco Western Asia and Northern Africa 2016 Mathematics 40.56 
78 South Africa Sub-Saharan Africa 2016 Mathematics 38.65 
79 Tunisia Western Asia and Northern Africa 2011 Mathematics 34.47 
 …     
85 Niger Sub-Saharan Africa 2014 Mathematics 27.78 

 

Tableau : Proportions des enfants et des adolescents qui ont le minimum requis des compétences des mathématiques par pays. 
(UNESCO)** 

Ils sont tellement déstabilisés 
lorsque je leur dis que ce n’est 
pas ce que je constate sur le 
terrain. Les gens ont appris à 
généraliser à partir de cas 
particuliers, la majorité des 
personnes n’ont pas la culture 
des statistiques et 
malheureusement les États de 
Tamazgha ont toujours cultivé 
la politique de la cachette, 
mais cela est une autre 
histoire… 
 
Comme la compétence de la 
lecture de la langue maternelle 
n’a pas vraiment de sens dans 
nos pays d’origine, car il s’agit 
de la langue arabe ou la langue 
française, deux langues 
étrangères pour les enfants de 
Tamazgha, j’ai regardé les 
statistiques sur les acquis des 
enfants algériens en 
mathématiques. Comme on le 
voit sur le tableau ci-dessous 
l’Algérie ne fait pas mieux que 
le Maroc et la Tunisie et on a 
bien noté les positions que ces 
pays occupent sur les 87 pays 
du monde dont l’UNESCO a 
obtenu les données sur les 
élèves concernés. On ne voit 
pas tous les pays de Tamazgha 
sur ce tableau, car ils n’ont 
jamais participés aux 

processus d’évaluation de 
l’UNESCO. Pour l’Algérie, les 
statistiques datent de 2007. 
 
Pour les compétences des 
mathématiques, le résultat est 
encore plus pire du fait que le 
pourcentage des élèves qui ont 
le minimum requis est de 41%, 
ce qui veut dire 
qu’approximativement six 
élèves sur dix de moins de 16 
ans n’ont pas le minimum 
requis des compétences en 
mathématiques. Le moins 
qu’on puisse dire c’est 
dramatique.  
 
Dans les pays occidentaux, 
c’est moins de 15% des élèves 
qui n’ont pas les acquis, on voit 
bien pourquoi ce sont des pays 
développés. Et, le plus beau 
c’est que ces derniers 
(gouvernements et sociétés) 
sont scandalisés par ce taux 
d’échec de 15%, car il y a 
quelques pays qu’ils l’ont 
réduit à 1 ou 2%.  
 
Pourquoi l’UNESCO concentre 
ses mesures statistiques sur la 
compétence de la lecture en 
langue et les compétences 
mathématiques ?  
 

Les raisons sont simples : dans 
le monde d’aujourd’hui, de 
plus en plus numérique, pour 
pouvoir vivre de façon décente 
et participative, il faut savoir 
lire pour faire ses achats 
quotidiens, pour travailler, 
pour élire ses représentants 
politiques, pour lire et 
s’informer sur les différents 
médias…  
 
Et, les mathématiques dans 
tout ça. Pour mesurer la 
capacité de raisonnement 
d’une personne, on utilise 
souvent les compétences 
mathématiques. En plus, de 
nos jours pour être un citoyen 
à part entière, chaque 
personne doit avoir ce qu’on 
appelle dans le milieu de 
l’éducation le sens du nombre, 
c’est-à-dire avoir la capacité de 
manipuler tous les types de 
nombres réels avec toutes les 
opérations et avoir un 
minimum de connaissances en 
statistiques et en probabilités. 
Exemples, être capable de lire 
et d’interpréter un diagramme 
à bandes ou circulaire et être 
aussi capable de distinguer ses 
chances de gagner face à un 
jeu du hasard… 
 

Partout en Tamazgha, je ne 
vois pas comment on pourra 
espérer avoir des sociétés avec 
la presque totalité des citoyens 
ayant le minimum requis des 
apprentissages en lecture, du 
fait que l’enfant amazigh est 
déchiré entre sa langue 
maternelle et les deux autres 
langues, l’arabe et le français, 
qui lui sont étrangères et 
qu’on lui enseigne à ce jour à 
l’école comme si elles étaient 
ses langues maternelles. 
L’enseignement de tamazight 
demeure très timide ou 
inexistant à l’école.  
 

Sabih Yaïci 
 
 
Référence bibliographique: 
 
* More Than One-Half of Children 
and Adolescents Are Not Learning 
Worldwide, UNESCO 2017. 
 
** SUSTAINABLE DEVELOPMENT 
GOAL (SDG) 4, SET OF EDUCATION 
INDICATORS FOR REPORTING AND 
MONITORING, 
http://sdg4monitoring.uis.unesco.
org/data_tcg.php 

Plus De La Moitié Des Algériens 
Sont Des illettrés Fonctionnels 

Di tmurt n yideralen, ademac yual d agellid 
 

Partout sur la terre du Agellid Masinsen, le petit Massinissa, 
l’enfant amazigh, est déchiré entre sa langue maternelle et les 
deux autres langues, l’arabe et le français, qui lui sont 
étrangères et qu’on lui enseigne à ce jour à l’école comme si 
elles étaient ses langues maternelles… 

J’aurais pu écrire que plus de la 
moitié des Nord Africains, 
imezdaen n Tmaza, sont des 
illettrés fonctionnels d’après 
l’UNESCO, comme on le voit sur 
le diagramme ci-dessous. Bien 
sûr, j’ai un peu extrapolé à 
toute la société des pays de 
Tamazgha, car ce que rapporte 
l’UNESCO est beaucoup plus 
grave du fait qu’elle mentionne 
que 57% des enfants et des 
adolescents n’arrivent pas à 
satisfaire aux normes 
minimales d’apprentissage, ils 
n’ont pas le minimum requis 
des compétences en lecture de 
la langue maternelle et en 
mathématiques, ce sont donc 
des illettrés fonctionnels. 
 
L’UNESCO considère que le 
minimum d’instruction 
acceptable à notre époque 
pour une personne est obtenu 
à la suite d’une scolarité d’une 
année préscolaire et de neuf 

années d’études primaires et 
secondaires (1er cycle) peu 
importe le pays. Si on se 
ramène au système scolaire 
algérien, le minimum de 
scolarité correspond à l’année 
du préscolaire plus les cinq 
années de l’enseignement 
primaire et les quatre années 
de l’enseignement moyen. On 
dira qu’une personne a le 
minimum d’instruction requis 
en lecture et en 
mathématiques s’il a finis la 
quatrième année moyenne 
avec succès. 
 
J’en suis sûr, il y a plusieurs qui 
se disent que ces statistiques 
ne concernent pas l’Algérie, 
cela s’applique plus aux autres 
pays de Tamazgha, comme je 
l’entends de certains parents ici 
au Québec (Canada) que les 
enfants d’origine algérienne 
sont les meilleurs à l’école.  

Suite page 15 

Partie intégrante du vent 
musical qui souffle sur 
Montréal, Berbanya séduit par-
delà les frontières kabyles. Le 
groupe a participé à plusieurs 
festivals en Amérique du Nord : 
Nuits d'Afrique, Festival du Jazz 
de Montréal, Festival des 
traditions du monde de 
Sherbrooke, Orientallys, festival 
des Week-Ends du Monde 
(Festitam) et autres. 
 
Berbanya est un groupe aux 
rythmes berbères qui ne cesse 
de nous émerveiller et nous 
faire vivre des moments 
inoubliables lors de ses 
spectacles. C'est dans cette 
perpétuelle cadence et énergie 
extraordinaire qu'il nous fait 
vivre à chacun de ses galas 
artistiques des moments 
privilégiés où nous voyageons 
dans l'espace et le temps de la 
chanson berbère rythmée par 
diverses influences musicales. 
Nous sillonnons avec ce groupe 
l'Afrique du Nord de l'Est à 
l'Ouest : des Aurès au Maroc en 
s'attardant explicitement, à 
chaque manifestation, dans 
notre chère région - la Kabylie.  
  
Dans son album, il y’a deux 
chansons composées en 

français, l’une intitulée « En 
Afrique c'est dur » et l’autre « 
Montréal ». Cette dernière est 
un hymne au pays d'accueil de 
ce groupe. Soulignons au 
passage que ces deux chansons 
ont été écrites par le parolier et 
poète Hacene Ziani. Le groupe 
travaille actuellement sur son 
prochain album. 
 
Berbanya est désormais un 
groupe qui règne aux antipodes 
de la chanson berbère et 
africaine. Cette subtile 
qualification, vous me direz, le 
groupe la manifeste 
incontestablement par sa 
composition qui renferme 
d'ailleurs des musiciens d'au 
moins trois origines différentes.  
Du point de vue musical, 
adepte de l'amélioration 
continue, le groupe ne cesse de 
nous surprendre notamment 
en introduisant de nouveaux 
instruments de musique 
comme le saxophone et le 
trombone.  
 
Bref, c'est un groupe auquel les 
vents sont favorables. Bon vent 
Berbanya !! 
 
 
Moussa Djafer  
 

 

Berbanya 

 
Figure: Proportions des enfants et des adolescents qui n’ont pas acquis le 
minimum des apprentissages pour les compétences de lecture et des 
mathématiques selon les régions du monde (UNESCO*). 


